
 

 

 
 

ᐊᕙᑎᓕᕆᓂᕐᒧᑦ ᒪᓕᒃᑕᐅᒋᐊᓕᒃ   

ᐊᕙᑎᒥᑦ ᐊᓂᕐᓂᖃᕐᕕᐅᑉ ᐱᐅᓂᖓ  

   
 

 
 
 

  



 

ᒪᓕᒃᑕᐅᒋᐊᓕᒃ:  ᐊᕙᑎᒥᑦ ᐊᓂᕐᓂᖃᕐᕕᐊ ᐱᐅᓂᖓ  

 
ᐱᒋᐊᖅᑕᐅᔪᕕᓂᖅ: ᔮᓐᓄᐊᕆ 2002−ᒥᑦ 

ᕿᒥᕐᕈᔭᐃᔪᕕᓂᖅ: ᐅᑐᑉᐱᕆ 2011−ᒥᑦ 

 

 
 
 
 
 
 
 
 
 
 
 
 
 
 
 
 
 

 
 
 
 

 
 
 
ᑖᓐᓇ ᒪᓕᒃᑕᐅᕙᒃᑐᑦ ᐱᕙᒌᔭᖅᑕᐅᓯᒪᕗᖅ ᐊᕙᑎᓕᕆᔨᒃᑯᓐᓂᑦ ᐊᕙᑎᒥᑦ ᓴᐳᖅᒥᓇᓱᐊᖅᑏᑦ ᐊᖏᖅᑕᐅᓯᒪᓪᓗᓂᓗ ᒥᓂᔅᑕ ᐊᕙᑎᓕᕆᔨᒃᑯᓐᓂᑦ 

ᑕᐃᑲᓂ ᐱᔪᓐᓇᓂᖓᓂ ᐃᓚᖓ 2.2 ᐊᕙᑎᑦᑎᓐᓂᑦ ᓴᐳᒻᒥᒃᖠᓂᕐᒧᑦ ᐱᖁᔭᖓ.  
 

ᑖᒃᑯᐊ ᒪᓕᒃᑕᐅᕙᒃᑐᑦ ᐅᓂᒃᑳᓚᕆᒋᖏᓚᐅᒃ ᒪᓕᒐᖅ ᐊᒻᒪ ᐃᑲᔫᑎᐅᓇᓱᑐᐃᓐᓇᖅᑐᖅ. ᐃᑲᔫᑎᐅᓇᓱᒃᐳᖅ ᐊᐅᓚᑕᐅᓇᓱᒃᑎᓪᓗᒍᑦ ᓯᓚᖃᑦᑎᐊᖁᓗᒍ 

ᐋᖅᑭᒋᐊᖅᑕᐅᖁᓗᒍ ᖃᔅᓯᒐᓚᑦ ᐊᑐᖅᑕᐅᓯᐅᙳᒪᑕ ᓯᓚᒧᑦ ᓱᕈᕐᓇᖅᑐᑦ. ᑖᒃᑯᐊ ᒪᓕᒃᑕᐅᕙᒃᑐᑦ ᑭᖑᕝᕕᔾᔮᖏᑦᑐᖅ ᐱᖁᔭᒃᓴᓕᒫᓂᑦ ᐊᒻᒪ 

ᐅᖃᐅᓯᐅᓗᓂᓗ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ, ᐊᓯᖏᓪᓗ ᐃᖅᑲᓇᐃᔭᕐᕕᖕᓂᑦ ᑭᒡᒐᖅᑐᐃᔪᓂᒡᓗ ᐅᕝᕙᓘᓐᓃᑦ ᐃᓄᖕᓂᑦ ᐊᐅᓚᑦᑎᔨᒻᒪᕆᓄᑦ ᓯᓚ 

ᖃᓄᐃᓐᓂᖓ.  

 

ᐊᔾᔨᖏᑦ ᑕᔅᓱᒪ ᒪᓕᒃᑕᐅᒋᐊᖃᖅᑐᑦ ᐊᑐᐃᓐᓇᐅᕗᑦ ᑐᒃᓯᕋᖅᑕᐅᓐᓂᕈᑎᑦ ᐅᑯᓂᖓ: 

 

ᐊᕙᑎᓕᕆᔨᒃᑯᑦ  

ᓄᓇᕗᑦ ᒐᕙᒪᖓᑦ  

ᑎᑎᖅᑲᑯᕕᐊ 1000, ᐃᓂᖓ 1360, ᐃᖃᓗᐃᑦ, ᓄᓇᕗᑦ X0A 0H0 

ᖃᕋᓴᐅᔭᒃᑯᑦ ᒪᓕᒃᑕᐅᕙᒃᑐᑦ ᐊᑐᐃᓐᓇᐅᕗᑦ ᒫᓂ  http://env.gov.nu.ca/programareas/environmentprotection−ᒥᑦ. 

 
 

ᓯᕗᓪᓕᖅ ᒪᒃᐱᖅᑐᒐᕐᒥᑦ ᐊᔾᔨᓕᐅᖅᑕᕕᓂᖓ: ᐄ. ᐸᖁᐃᓐ (ᑕᓕᖅᐱᐊᓂ) 

ᓄᓇᕗᑦ ᒐᕙᒪᖓᓂ ᐊᕙᑎᓕᕆᔨᒃᑯᑦ (ᖁᓛᓂ ᑕᓕᖅᐱᐊᓂ ᐊᑖᓂᒡᓗ)   

http://env.gov.nu.ca/programareas/environmentprotection


 

 
 

ᐃᓗᓕᖏᓐᓂᑦᑐᑦ  

ᐊᒡᒍᖅᓯᒪᔪᑦ 

 
ᐊᒡᒍᖅᓯᒪᔪᑦ 1 ᐊᕙᑎᑦᑎᓐᓂᑦ ᓴᐳᒻᒥᓂᕐᒧᑦ ᐱᖁᔭᖅ  

ᐱᒋᐊᕐᓂᖓ  
 
ᑲᒪᓇᑦᑎᐊᕋᓱᐊᕐᓂᖅ ᐊᕙᑎᐅᑉ ᐊᓂᕐᓂᖃᕐᕕᐊ ᐱᐅᓂᖓ ᐃᓅᓯᕐᒥᑦ ᐊᑑᑎᓪᓚᕆᒃᐳᖅ. ᐃᓱᒫᓗᑎᒋᔭᐅᒐᔪᒃᐳᖅ 

‘ᓄᓇᓕᕐᔪᐊᓄᑦ’ ᐅᕝᕙᓘᓐᓃᑦ ᓴᓇᕝᕕᒡᔪᐊᓂ, ᓄᓇᕗᒻᒥᑦ ᐱᓕᕆᐊᖑᔪᑦ ᐊᕙᑎᒧᑦ ᐊᓂᕐᓂᖓ ᐊᒃᑐᐃᓂᖃᕈᓐᓇᖅᐳᖅ, 

ᐅᕝᕙᓘᓐᓃᑦ ᓯᓚᒥᑦ, ᐱᐅᓂᖓ ᐊᓂᕐᓂᐅᑉ. ᓄᓇᓕᖕᓂᑦ ᐊᑐᖅᑕᐅᓯᐅᖑᔪᑦ ᓯᓚᒥᑦ ᓱᕈᖕᓇᖅᑐᑦ ᓄᖃᖅᑎᑕᐅᔪᓐᓇᖅᐳᖅ, 

ᐃᖏᕐᕋᔪᑎᓄᑦ ᐅᕝᕙᓘᓐᓃᑦ ᓱᕈᖅᑎᑦᑎᔪᓐᓇᖅᖢᓂ, ᐃᒪᕐᒥᑦ ᐊᑐᖅᑕᐅᓯᐅᖑᔪᑦ ᐊᒻᒪ ᐱᖃᑕᐅᕗᑦ ᐅᖅᑯᓴᐅᑎᑦ 

ᐊᖏᕋᕆᔭᐅᔪᓂᑦ ᐊᒻᒪ ᐃᒡᓗᕐᔪᐊᓂ, ᐃᑯᒻᒪᖅᑯᑎ ᐊᐅᓚᑎᓪᓗᒍ ᐃᑭᑎᓪᓗᒍ ᐅᓱᒃᓴᖅ ᐃᕐᖏᕋᔪᑎᑦ ᐊᐅᓚᑎᓪᓗᒍᓗ ᐊᒻᒪ 

ᐃᕐᖏᕋᕐᔪᑎᕐᔪᐊᑦ ᐅᖁᒪᐃᑦᑐᓄᑦ ᐊᑐᖅᑕᐅᓯᖑᔪᓄᑦ. ᐊᓄᕆ ᐊᓄᕌᖅᑎᓪᓗᒍ ᓯᐅᕋᖕᓂᑦ ᕿᑯᖅᑕᖃᖏᑎᓪᓗᒍ ᓄᓇᓕᖕᓂᑦ 

ᒥᑭᑦᑐᕐᔪᐊᓂ ᐱᑕᖃᕈᓐᓃᖅᑎᑦᑎᓯᐅᖑᖕᒪᑦ ᐅᐱᕐᖓᒃᑯᑦ ᐊᐅᔭᒃᑯᓪᓗ. ᐊᔾᔨᐸᓗᖏᑦ ᓯᓚᒦᖓᖅᑐᑦ ᐅᔭᕋᖕᓂᐊᕐᕕᖕᓂᑦ 

ᐱᕙᓪᓕᐊᔪᓕᐊᔪᓂᒡᓗ ᑕᐃᒪᐃᑎᑦᑎᒍᓐᓇᖅᐳᖅ.  

 

ᐊᕙᑎᑦᑎᓐᓂᑦ ᒪᓕᒃᑕᐅᕙᒃᑐᑦ ᐊᕙᑎᐅᑉ ᐊᓂᕐᓂᖃᕐᕕᐊ ᐱᐅᓂᖓ (ᒪᓕᒃᑕᐅᕙᒃᑐᑦ) ᐃᓕᓴᕆᔭᐅᓯᒪᔪᑦ ᐊᑐᖅᑕᐅᓯᐅᖑᔪᑦ 

ᓯᓚᒥ ᓱᕈᖕᓇᒐᔪᒃᑐᓂᑦ ᓄᓇᕗᒻᒥᑦ. ᐊᑐᖅᑕᐅᒐᔪᒃᑐᑦ ᒥᑭᓪᓚᕆᒃᑐᓂᑦ ᓱᕈᕈᑕᐅᔪᓂᑦ, ᐳᔪᕐᓗᖕᓂᑦ ᐊᒻᒪ ᓄᓇᒥᑦ 

ᐊᓂᕐᓂᖃᕐᓇᖅᑑᑉ ᖁᑦᑎᖕᓂᖓ ᒪᓕᒋᐊᖃᖅᑎᑕᐅᓯᒪᕗᑦ. ᑖᒃᑯᐊ ᐊᑐᖅᑕᐅᓯᐅᖑᔪᑦ ᐊᑯᓂᐅᓕᒑᔪᒥᑦ ᓯᕗᓂᒃᓴᒧᑦ 

ᐊᐅᓚᔾᔪᑕᐅᓪᓗᐊᖅᑐᑦ ᐊᕙᑎᐅᑉ ᐊᓂᕐᓂᑦᑎᐊᕙᖓ ᐊᒻᒪ ᐃᓕᓴᕆᔭᐅᓯᒪᕗᑦ ᐊᔾᔨᒌᖏᑦᑐᓂᑦ ᐱᔭᐅᓇᓱᐊᖅᑐᓂᑦ 

ᓴᐳᒻᒥᔪᓐᓇᖁᓗᒋᑦ ᐃᓄᐃᑦ ᖃᓄᐃᖏᑦᑎᐊᕐᓗᑎᑦ, ᐊᕙᑎ ᐊᒻᒪ ᓴᖅᑭᔮᖅᑐᑦ ᐊᕙᑎᒥᑦ. ᑭᓯᐊᓂᑦᑕᐅᖅ, ᓱᖃᐃᒻᒪ 

ᐋᖅᑭᒃᓯᒪᔪᖃᙱᓚᖅ ᒥᑭᑦᑐᓪᓚᕆᑦ ᓱᕈᕈᑕᐅᕙᒃᑐᑦ ᓯᓚᒥᑦ ᐊᑐᖅᑕᐅᖃᑦᑕᖏᓚᑦ ᐋᓐᓂᐊᒧᑦ ᐊᒃᑑᑎᐅᔪᓐᓇᖅᑐᓂᑦ (ᓲᕐᓗ 

ᐅᑎᖅᑎᒐᒃᓴᐅᔪᓐᓂᕐᕕᖓ), ᑖᓐᓇ ᐊᑐᖅᑕᐅᓯᐅᖑᔪᖅ ᐃᓱᒪᒋᔭᐅᒋᐊᖃᖏᑦᑐᖅ ᓴᐳᒻᒥᔪᓐᓇᑦᑎᐊᕐᓂᖓ ᐃᓄᐃᑦ 

ᖃᓄᐃᖏᑦᑎᐊᖁᓗᒋᑦ.  

 

ᒪᓕᒃᑕᐅᒋᐊᓕᑦ ᐅᓂᑳᓪᓚᕆᒋᖏᓪᓚ ᒪᓕᒐᖅᑎᒍᑦ. ᑐᓴᒐᒃᓴᒃᑲᓐᓂᐅᕗᖅ ᐊᒻᒪ ᐃᑲᔫᑎᐅᓗᓂ ᐊᐅᓚᑦᑎᓂᕐᒧᑦ ᓯᓚ 

ᖃᓄᐃᓂᖓ ᓄᓇᕗᒻᒥᑦ, ᐅᖃᓕᒫᖅᑎ ᑲᔪᖏᖅᓴᖅᑕᐅᕗᑦ ᖃᐅᔨᓴᖁᓗᒍ ᐊᕙᑎᓕᕆᓂᕐᒧᑦ ᒪᓕᒃᑕᐅᒋᐊᓕᖕᓂᑦ 

ᐃᑯᐊᓚᒃᑎᑦᑎᓂᕐᒧᑦ ᐊᒃᑕᑯᓂ, ᐊᕙᑎᑦᑎᓐᓂᑦ ᒪᓕᒃᑕᐅᒋᐊᓖᑦ ᐊᐅᓚᑦᑎᓇᓱᒃᑎᓪᓗᒋᑦ ᕿᔪᖕᓄᑦ ᐃᒐᔾᔪᑎᓂᑦ 

ᐃᑭᑦᑎᐊᖅᑎᓪᓗᒋᑦ, ᑐᕌᖓᔪᑦ ᐱᖁᔭᒃᓴᓕᒫᓂᑦ ᐅᖃᐅᓯᐊᓂᒡᓗ ᐊᕙᑎᓕᕆᔨᒃᑯᓐᓂᑦ, ᐊᓯᖏᓪᓗ ᐃᖅᑲᓇᐃᔭᕐᕕᖕᒥᑦ 

ᑭᒡᒐᖅᑐᐃᔨᓂᑦ ᐅᕝᕙᓘᓐᓃᑦ ᐃᓄᖕᓂᑦ ᐱᓕᕆᔨᒻᒪᕆᓂᕐᑦ ᐊᐅᓚᑦᑎᖃᑦᑕᖅᑎᓪᓗᒋᑦ ᓯᓚ ᖃᓄᐃᓂᖓᓂ.  

 

ᓄᓇᕗᑦ ᒐᕙᒪᖓᓂ ᐊᕙᑎᑦᑎᓐᓂᑦ ᓴᐳᒻᒥᓂᕐᒧᑦ ᐱᖁᔭᖓᓂ ᐱᔪᓐᓇᕐᓂᖃᖅᑐᑦ ᓱᕋᔾᔭᐃᖅᑕᐅᓇᓱᖃᑦᑕᖅᐳᑦ, 

ᓴᐳᒻᒥᒃᖠᓗᑎᑦ ᐊᑲᐅᓯᔾᔫᒥᑎᑦᑎᓇᓱᐊᖅᖢᑎᒡᓗ ᐊᕙᑎᒥᑦ. ᐃᑲᔫᑎᐊ ᐋᖅᑭᒋᐊᖅᓯᒪᕙ ᒥᓂᔅᑕ ᐊᕙᑎᓕᕆᔨᒃᑯᓐᓂᑦ 

ᒪᓕᒡᓗᒍ ᐃᓚᖓ 2.2−ᒥᑦ ᐱᖁᔭᕐᒥᑦ.  

 

1.1 ᑐᑭᖏᑦ  

  

ᐊᕙᑎᑕ ᐊᓂᕐᓂᖃᕐᕕᐊ ᐱᐅᓂᖓ − ᓯᓚᕐᔪᐊᒥᑦ ᐊᓂᕐᓂᖃᕐᕕᐊ, ᑭᓯᐊᓂ ᐱᖃᑕᐅᖏᑦᑐᖅ ᐊᓂᕐᓂᐊ ᐋᖅᑭᒃᓯᒪᓂᖓ , 

ᐃᒡᓗᕐᔪᐊᑦ ᐅᕝᕙᓘᓐᓃᑦ ᓇᒥᑐᐃᓐᓇᖅ ᒪᓂᖃᖅᒥᑦ.  

 

ᐊᖓᔪᖅᑳᖓᑦ ᐊᕙᑎᓕᕆᓂᕐᒧᑦ −ᐃᓄᒃ ᐱᔭᒃᓴᖅᑖᖅᑎᑕᐅᓯᒪᔪᖅ ᑕᐃᑲᓂ ᐃᓚᒃᑲᓐᓂᖓ 3(1)−ᒥᑦ ᐊᕙᑎᑦᑎᓐᓂᑦ 

ᓴᐳᒻᒥᓂᕐᒧᑦ ᐱᖁᔭᖓᓂ. ᓴᐳᔾᔨᓇᓱᐊᖅᑎ.  

 

ᒥᓂᔅᑕ − ᓄᓇᕗᑦ ᒐᕙᒪᖓᓂ ᒥᓂᔅᑕ ᐊᕙᑎᓕᕆᔨᒃᑯᓐᓂᑦ.  

 

ᓯᕗᓪᓕᐅᑎᔪᖅ ᑭᓱᑐᐃᓐᓇᖅ ᒥᑭᓐᓂᖅᐹᕆᔭᖓᑦ ᐃᓚᖓ ᐃᓚᓕᐅᑎᓗᑎᓪᓗᒍ.  

 

ᐱᐅᓂᖓ              ᐱᓕᕆᐊᖑᔪᓂᑦ ᐊᑐᖅᑕᐅᓯᐅᓂᒃ ᓇᓗᓇᐃᖅᓯᖃᑦᑕᖅᐳᑦ ᑐᑭᖏᑦ ᒪᓕᒡᓗᒋᑦ ᐱᐅᓂᖓ. 

ᓇᓗᓇᐃᖅᑕᐅᓂᖓ   

 

ᐊᐅᓚᑕᐅᓂᕆᔭᖓᑦ  ᐊᐅᓚᔾᔪᓯᐅᖃᑦᑕᖅᑐᑦ ᐊᑐᖅᑕᐅᖃᑦᑕᖅᑐᓪᓗ ᐱᐅᓂᖓ ᐱᖁᔭᐅᑎᓪᓗᒋᑦ.  

ᐊᑐᖅᑕᐅᒐᔪᒃᑐᑦ   ᐅᖅᑯᓂᖓ 25-ᖑᑎᓪᓗᒍ ᐊᒻᒪ ᐳᓪᓚᖃᖅᖢᓂ 101.3 ᑭᓗᐹᑲᐅᔅ.  

 

1.2 ᐱᓕᕆᐊᑦ ᐱᔭᒃᓴᓪᓗ  

 

ᓄᓇᕗᑦ ᒐᕙᒪᖓᑦ ᐊᕙᑎᓕᕆᔨᒃᑯᑦ  

 

ᓄᓇᕗᑦ ᒐᕙᒪᖓᓂ ᐊᕙᑎᓕᕆᔨᒃᑯᑦ ᐊᕙᑎᑦᑎᓐᓂᑦ ᓴᐳᒻᒥᒃᖠᓕᕆᔨᑦ ᑭᒡᒐᖅᑐᐃᔨᓪᓚᕆᐅᕗᑦ 

ᐊᐅᓚᑦᑎᖃᑦᑕᖅᑐᖢᑎᒃ ᓯᓚᐅᑉ ᓱᕈᖕᓂᖓᓂ. ᐱᖁᔭᒃᓴᑎᒍᑦ ᐊᕙᑎᑦᑎᓐᓂᑦ ᓴᐳᒻᒥᓂᕐᒧᑦ ᐱᖁᔭᖓᓂ, 

ᓱᕈᖕᓇᖅᑐᓂᑦ ᐊᕙᑎᑦᑎᓐᓄᐊᕆᐊᖃᖅᓯᒪᖏᑕᖓ ᐊᒻᒪ ᒥᓂᔅᑕᒧᑦ ᐱᓕᕆᐊᖑᔪᓐᓇᖅᖢᓂ ᐊᐅᓚᑦᑎᔨᓄᑦ. 

ᐱᓕᕆᐊᒃᓴᓗᐊᑕᑦ ᐱᔨᑦᑎᐅᑎᓪᓗ ᑲᒥᓯᓇᐅᑉ ᐱᓕᕆᐊᓪᓗᐊᑕᕆᖃᑦᑕᖅᑕᖏᑦ ᓄᓇᓖᑦ ᓄᓇᖁᑎᖏᓪᓗ ᐊᒻᒪ 

ᓄᓇᕗᑦ ᒐᕙᒪᖓᓂ ᐱᓕᕆᐊᖑᔪᓂᑦ, ᐱᖁᔭᒃᓴᖅ ᓄᓇᕘᓕᒫᒥᖓᑐᐃᓐᓇᕆᐊᓕᒃ ᐊᓯᖏᓪᓗ ᐊᐅᓚᑕᐅᓗᑎᒃ 

ᐱᖁᔭᒃᓴᒥᑦ, ᐊᑐᖅᑕᐅᓯᐅᑦ ᑭᒡᓕᖃᖏᑦᑐᕐᓗ. ᑎᑎᕋᖅᓯᒪᔪᐃᓐᓇᐅᕗᑦ ᐱᖁᔭᒃᓴᑎᒎᖅᓯᒪᔪᑦ ᑭᒡᓕᖏᓪᓗ 

ᑐᓴᐅᒪᑎᑕᐅᓗᑎᑦ ᐊᕙᑎᑦᑎᓐᓂᑦ ᓴᐳᒻᒥᒃᖠᓕᕆᔨᑦ ᐅᕝᕙᓘᓐᓃᑦ ᑕᑯᒋᐊᕐᓗᑎᑦ ᐃᑭᐊᕿᕝᕕᐊᓄᑦ ᒫᓂ 

http://env.gov.nu.ca/programareas/environmentprotection. 
 

ᐊᕙᑎᑦᑎᓐᓂᑦ ᓴᐳᒻᒥᒃᖠᔨᑦ ᐱᓕᕆᖃᑎᖃᖃᑦᑕᖅᐳᖅ ᐊᕙᑎᓕᕆᔨᒃᑯᓐᓂᑦ ᑲᓇᑕᒥᑦ ᐊᐅᓚᑦᑎᓇᓱᐊᖅᖢᑎᒃ 

ᑲᓇᑕᒥᑦ ᓯᓚᒥᑦ ᓱᕈᖕᓇᖅᑐᑦ ᖃᐅᔨᓴᕐᕕᖃᖅᖢᑎᒃ ᐃᖃᓗᖕᓂᑦ, ᐊᑯᓂᐅᓕᒑᔪᒥᑦ ᖃᐅᔨᓴᐅᑕᐅᓕᒑᕗᖅ 

ᐊᓯᖏᓪᓗ ᓄᓇᓂᑦ ᓄᓇᕗᒻᒥᑦ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ  

 

ᓯᓚᒥᑦ ᓱᕈᖅᑕᐅᔪᕕᓃᑦ ᐊᒃᑐᐃᓂᖃᑐᐃᓐᓇᕆᐊᓖᑦ ᐋᓐᓂᐊᒧᑦ ᖃᓄᐃᓐᓂᖏᓪᓗ ᑭᒃᑯᑐᐃᓐᓇᕐᓄᑦ. 

ᑎᑎᕋᕐᕕᐊᓂ ᐊᖏᔪᖅᑳᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ ᐊᕕᒃᑐᖅᓯᒪᔪᓂᑦ ᐊᕙᑎᓕᕆᓂᕐᒧᑦ 

ᐋᓐᓂᐊᖃᕐᓇᖏᑦᑐᓕᕆᔨ ᑐᓴᐅᒪᑎᑕᐅᔭᕆᐊᖃᖅᑐᐃᓐᓇᕆᐊᓕᒃ ᐱᖁᔭᒃᓴᐅᔭᕆᐊᖃᖅᑐᓂᑦ ᑕᐃᑲᓂ 

ᑭᒃᑯᑐᐃᓐᓇᕐᓄᑦ ᐋᓐᓂᐊᖅᑐᓕᕆᓂᕐᒧᑦ ᐱᖁᖓᓂ.  
 

ᐊᕙᑎᓕᕆᔨᒃᑯᑦ ᑲᓇᑕᒥᑦ  

 
ᐊᕙᑎᓕᕆᔨᒃᑯᑦ ᑲᓇᑕᒥᑦ ᐱᔭᒃᓴᕆᕙ ᐊᐅᓚᑦᑎᓗᑎᑦ ᑲᓇᑕᒥᑦ ᐊᕙᑎᑦᑎᓐᓂᑦ ᓴᐳᒻᒥᒃᖠᓂᕐᒧᑦ ᐱᖁᔭᖓᓂ. ᓯᓚᕐᔪᐊᒥᑦ 

ᓯᓚᒥᑦ ᓱᕈᕐᓇᖅᑐᓂᑦ ᒪᓕᒐᖏᑦ ᐱᖁᔭᕐᒥᑦ ᐱᔪᓐᓇᖅᑎᑕᐅᓯᒪᔪᑦ ᒐᕙᒪᑐᖃᒃᑯᑦ ᒥᓂᔅᑕᖓᑦ ᐊᕙᑎᓕᕆᔨᒃᑯᑦ ᑐᕌᒐᐅᓗᓂ 

ᑲᓇᑕᒥᐅᑦ ᐊᑐᖃᑦᑕᖅᑕᖏᑦ ᓯᓚᒥᑦ ᐊᒃᑐᐃᑎᑦᑎᔪᓐᓇᖅᑐᓂᑦ ᓯᓚ ᖃᓄᐃᓂᖓ ᐊᓯᐊᓂ ᓯᓚᕐᔪᐊᒥᑦ ᐅᕝᕙᓘᓐᓃᑦ 

ᐊᓯᐊᕿᔪᑦ ᐱᒡᕕᓵᕋᔭᖅᑐᓂᑦ ᓯᓚᕐᔪᐊᒥᑦ ᐊᖏᕈᑎᐊᓂ ᒪᓕᒋᐊᖃᖅᑐᓂᑦ ᑲᓇᑕᒥᑦ. ᐊᕙᑎᓕᕆᔨᒃᑯᑦ ᓯᓚ ᖃᓄᐃᓂᖓ 

ᖃᐅᔨᓴᕐᕕᐊᓂ ᖃᐅᔨᓴᖃᑦᑕᖅᐳᑦ ᓄᓇᕐᔪᐊᑦᑕ ᐊᓂᕐᓂᖃᕐᓇᕐᓂᖓ ᐃᓛᖅᑐᖅᑐᖃᑦᑕᕐᓂᖏᓐᓄᑦ ᓇᖕᒥᓂᓕᖕᓄᑦ 

ᐊᑐᖅᑕᐅᔪᓂᑦ ᐊᓯᐊᕿᔪᓂᑦ ᑖᒃᑯᓄᖓ ᐃᓛᕐᓇᖅᑐᓂᑦ ᐊᑐᖅᑕᐅᓯᐅᓂᑦ ᐃᖏᕐᕋᔾᔪᑎᓂᒡᓗ ᐊᑐᖅᑕᐅᓯᐅᖑᔪᓂᑦ. 

ᑲᑐᔾᔨᖃᑎᒌᒃᑎᓪᓗᒋᑦ ᓄᓇᓕᖕᓂᑦ ᐊᕕᒃᑐᖅᓯᒪᔪᓂᑦ ᐅᑭᐅᖅᑕᖅᑐᒥᓪᓗ, ᐃᖅᑲᓇᐃᔭᕐᕕᐊ ᐊᐅᓚᑦᑎᖃᑦᑕᕆᕗᑦ ᓯᓚᕐᔪᐊᒥᑦ 

ᓯᓚᒥᑦ ᓱᕈᕐᓇᖅᑐᓂᑦ ᖃᐅᔨᓴᖅᑎᓂᑦ, ᐊᐅᓚᑦᑎᖃᑦᑕᖅᑐᓂᑦ 600−ᓂᑦ ᓯᓚ ᖃᐅᔨᓴᕐᕕᖕᓂᑦ ᐅᖓᑖᓂ 175−ᓂᑦ 

ᓄᓇᓕᖕᓂᑦ ᑲᓇᑕᒥᑦ.  

 

ᓄᓇᒥ ᐃᒪᕐᒥᐅᑕᓂᒡᓗ ᐱᔪᓐᓇᐅᑎᓕᐅᖅᑎᑦ ᑲᑎᒪᔨᓪᓗ  

 
ᓄᓇᖃᖅᑳᖅᑐᓕᕆᔨᑦ ᐅᑭᐅᖅᑕᖅᑐᒥᓪᓗ ᐱᕙᓪᓕᐊᔪᓕᕆᔨᒃᑯᑦ ᐊᑕᐅᑦᑎᒃᑯᑦ ᑲᑎᒪᔨᓪᓗ ᐃᓕᓴᕆᔭᐅᓯᒪᕗᑦ ᑕᐃᑲᓂ 

ᓄᓇᕗᒻᒥᑦ ᓄᓇᑖᕈᑎᐊᓄᑦ ᐊᖏᕈᑎᖓᓂ, ᐱᖃᑕᐅᕗᑦ ᓄᓇᕗᒻᒥᑦ ᐃᒪᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ 

ᓂᕈᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᔭᒃᓴᖃᖅᐳᑦ ᓄᓇᒥ ᐊᐅᓚᑦᑎᓗᑎ, ᐱᔪᓐᓇᕐᓂᖃᕐᔪᐊᖅᐳᑦ ᓄᓇᐅᑉ 

ᐊᑐᖅᑕᐅᔪᓐᓇᕐᓂᖓ ᐱᕙᒌᔭᐅᑎᖏᓐᓂᑦ, ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓯᒪᔪᓄᑦ ᖃᐅᔨᓴᕐᓂᖅ ᓄᓇᒥᑦ ᐃᒪᕐᒥᓪᓗ 

ᐊᐅᓚᑕᐅᔪᑦ ᓄᓇᕗᒻᒥᑦ. ᐊᐅᓚᑎᓇᓱᐊᓪᓚᕆᖏᖢᑎᑦ ᓴᖅᑭᑉᐸᓪᓕᐊᔪᓂᑦ ᓱᕈᖕᓇᖅᑐᓂᑦ, ᑖᒃᑯᐊ ᑭᒡᒐᖅᑐᐃᔨᑦ 

http://env.gov.nu.ca/programareas/environmentprotection

ᐊᐅᓚᑦᑎᑐᐃᓐᓇᕆᐊᓕᑦ ᐱᓕᕆᐊᖑᔪᓂᑦ ᓱᕈᖕᓇᖅᑐᑦ ᓯᓚᒨᖅᑎᓪᓗᒋᑦ ᐊᒻᒪ ᐊᒃᑐᐃᓯᒪᔪᓂ ᓄᓇᒥᑦ ᐃᒪᕐᒥᓪᓗ 

ᖃᓄᐃᓂᖓ. (ᓲᕐᓗ ᐊᒃᑕᑯᓂ ᐃᑭᑦᑐᓂᕐᓗ, ᐊᐅᓚᑕᐅᔪᑦ ᓴᓇᕝᕕᖕᒥᑦ ᐊᖅᑯᑎᓄᐊᖅᑕᐅᑎᓪᓗᒋᑦ) ᐋᖅᑭᒃᓯᒪᑎᓪᓗᒋᑦ 

ᑭᒡᓕᖏᑦ ᖃᓄᐃᑦᑑᓂᖏᓪᓗ ᐱᕙᒌᔭᖅᑕᐅᓯᒪᔪᑦ, ᐱᔪᓐᓇᐅᑎᑦ, ᐊᒻᒪ ᐊᑐᖅᑐᐊᖅᑕᐅᔪᑦ.  

 

ᓯᓚᒥᑦ ᓱᕈᖕᓇᖅᑑᒐᔪᒃᑐᑦ 
 

ᐅᑯᐊ ᓇᐃᓈᖅᓯᒪᔪᑦ ᐱᒋᐊᕐᓂᖓᓂ ᓯᓚᒥᑦ ᓱᕈᖕᓇᖅᑑᒐᔪᒃᑐᑦ ᓄᓇᕗᒻᒥᑦ. ᓇᓗᓇᐃᖅᓯᒋᕗᓪᓗ ᐱᓕᕆᐊᖑᖃᑦᑕᖅᑐᓂᑦ 

ᓴᖅᑭᓯᐅᖑᔪᓂᑦ ᐊᒻᒪ ᓇᐃᓈᖅᓯᒪᓪᓗᑎᒃ ᓱᕈᖕᓇᖅᑐᑦ ᐃᓄᐃᑦ ᖃᓄᐃᓂᖏᑦ ᐊᕙᑎᒥᒡᓗ ᐊᒃᑐᖅᑕᐅᓇᖅᑐᓂᑦ. ᑖᒃᑯᐊ 

ᑎᑎᕋᖅᓯᒪᔪᖅ ᓯᓚᒥᑦ ᓱᕈᖕᓇᖅᑐᓂᑦ  ᐊᒃᓱᓗᐊᖏᑦᑐᑦ ᐊᓯᖏᓪᓗ ᓴᖅᑭᑐᐃᓐᓇᕆᐊᖃᖅᑐᑦ.  

 

ᐳᔪᕐᓗᖕᓇᖅᑐᑦ ᐅᖃᐅᓯᐅᒐᔪᒃᐳᖅ ᓇᓗᓇᐃᖅᓯᓇᓱᐊᖅᑎᓪᓗᒋᑦ ᐊᓂᕐᓂᖃᕐᕕᑦᑎᓐᓂᑦ. ᐱᖃᓯᐅᔾᔨᔪᓐᓇᕆᕗᑦ 

ᑎᖕᒥᑳᕈᓐᓇᖅᑐᓂᑦ, ᐳᔪᕐᒥᑦ, ᐳᔪᕐᓗᖕᒥᑦ, ᐊᒻᒪ ᐊᔾᔨᒌᖏᑦᑐᓂᑦ ᓇᒦᓂᖓ, ᓯᓚ ᐊᒻᒪ ᐊᕐᕌᒍᑦ ᐃᓚᖓᓂ. ᐳᔪᕐᓗᐃᑦ 

ᓇᓗᓇᐃᖅᑕᐅᒐᔪᒃᐳᑦ ᒥᑭᑦᑐᓪᓚᕆᐅᓂᖏᑦ ᐅᕝᕙᓘᓐᓃᑦ ᐊᔾᔨᒌᖏᑦᑐᓂᑦ ᖃᓄᐃᔾᔪᑕᐅᖃᑦᑕᕐᒪᑦ ᖃᓄᖅ 

ᐊᖏᑎᒋᖕᒪᖔᑕᓗ ᒪᓕᖃᑦᑕᖅᐳᑦ. ᒥᑭᓐᓂᖅᓴᑦ ᐊᖏᓂᖅᓴᐅᓪᓗᑎ ᐳᕙᖕᒨᕈᓐᓇᖅᑐᑦ ᐊᖅᒪ 

ᐋᓐᓂᐊᖅᑖᕈᑎᐅᔪᓐᓇᖅᖢᑎᑦ.  

 
ᒥᑭᑦᑐᕐᔪᐊᑦ ᐳᔪᕐᓗᖕᓇᖅᑐᑦ (PM2.5) ᐳᔪᕐᓗᖕᓇᖅᑐᓪᓗ (PM10) 

1  

 

ᒥᑭᑦᑐᓚᕇᑦ ᐊᔾᔨᒌᖏᑦᑑᑎᐅᕗᑦ ᒥᑭᓐᓂᖅᐹᕆᔭᐅᓪᓗᑎᑦ ᑯᑐᖃᑦᑕᖅᐳᓪᓗ ᐊᒻᒪᓗᑭᑖᑉ ᕿᑎᖓᒍᑦ ᑐᑭᒧᐊᖓᔪᖃᖅᖢᑎᑦ 

ᒥᑭᓐᓂᖅᓴᐅᓗᑎᑦ 2.5 ᒪᐃᑯᕌᓐᔅ (ᐊᑕᐅᓯᖅ ᒪᐃᑯᕌᔅ ᐊᔾᔨᒋᕙᐅᒃ ᐊᑕᐅᓯᖅ ᒥᓕᐊᙵᓂ ᒦᑕᒥᑦ) ᒥᑭᓐᓂᖅᐹᖓᑦ ᒦᑕᐅᑉ 

ᑭᓱᑐᐃᓐᓇᑦ ᒥᑭᓐᖅᐹᕆᔭᖓᓃᖓᖅᐳᖅ ᑯᑐᖃᑦᑕᖅᑕᖓᓗ ᐊᒻᒪᓗᑭᑖᑉ ᕿᑎᖓᒍᑦ ᑐᑭᒧᐊᖓᔪᒧᑦ ᒥᑭᓐᓂᖅᓴᐅᕗᖅ 10-ᒥᑦ 

ᒥᑯᕌᓐᔅᒥᑦ. ᑖᒃᑯᐊ ᑭᓱᑐᐃᓐᓇᑦ ᒥᑭᓐᓂᖅᐹᕆᔭᖓᓂ ᓯᓚᒧᐊᑲᐅᑎᒋᖃᑦᑕᖅᐳᑦ ᐃᓄᖕᓂᖔᖅᑐᓂᑦ (ᓲᕐᓗ 

ᐃᑭᑦᑎᔪᖃᖅᑎᓪᓗᒍ ᐆᒪᔪᕕᓂᕐᓂᑦ ᐅᖅᓱᐊᓗᒃᓴᖅ ᐅᖅᑰᓴᐅᑎᒧᑦ, ᐃᕐᖏᕋᔾᔪᑎᓂᑦ ᐊᒻᒪ ᐃᑯᒻᒪᖅᑯᑎ ᐊᐅᓚᑎᓪᓗᒍ, 

ᓄᓇᒃᑯᕈᑎ ᐃᖏᕐᕋᑎᓪᓗᒋᑦ ᐊᖅᑯᑎᒃᑯᑦ ᕿᑯᖅᑕᖃᕋᓂ) ᐅᕝᕙᓘᓐᓃᑦ ᐃᒻᒥᓂ ᑕᐃᒪᐃᓕᔪᓐᓇᖅᖢᓂ ᓯᓚᒃᑯᑦ 

ᐃᓛᑐᕈᑎᒃᓴᒃᑯᑦ ᐊᓯᔾᔨᖅᐸᓪᓕᐊᑎᓪᓗᒋᑦ ᐱᔾᔪᑕᐅᖃᑦᑕᖅᑐᓂᑦ (ᓲᕐᓗ ᐳᔪᕐᓗᒃ ᐱᑕᖃᕐᓂᖅᐸᑦ ᑎᒡᓕᖅᑖᕈᖅᐸᓪᓕᐊᑎᓪᓗᒍ 

ᐳᔪᕐᓗᒃ ᑕᕆᐅᙳᖅᐸᓪᓕᐊᑎᓪᓗᒍ) ᑕᒪᕐᒥᑦ ᐊᖏᓂᖏᑦ ᐊᕕᒃᑐᖅᓯᒪᕗᑦ ᐃᓚᒋᓕᐅᑎᓯᒪᕐᔪᐊᖅᐳᑦ ᓄᓇᓕᕐᔪᐊᓂ 

ᐳᔪᕐᓗᐊᓂ ᐊᒻᒪ ᐊᕙᑎᒥᑦ ᐊᔾᔨᒌᖏᑦᑐᓂᑦ ᐊᒃᑐᐃᓯᒪᑎᑦᑎᓯᒪᕗᑦ ᐱᖃᑕᐅᕗᖅ ᐊᔾᔫᑉ ᖃᓄᐃᓕᖓᓂᖓ ᐊᒻᒪ 

ᐃᕐᖏᕋᔾᔪᑎᓂᑦ, ᓱᕋᑦᑎᕆᖃᑦᑕᖅᐳᖅ ᐆᒪᔪᓂ ᐊᒻᒪ ᓴᖅᑭᔮᕈᓐᓃᖅᑎᑦᑎᕙᓪᓕᖅᐸᒃᖢᑎᒃ. ᑖᒃᑯᐊ ᐱᑕᖃᓗᐊᓕᕌᖓᒥᑦ 

ᑭᓱᑐᐃᓐᓇᑦ ᒥᑭᓐᓂᖅᐹᕆᔭᖓᓃᑎᓪᓗᒋᑦ ᐅᓄᖅᓯᒋᐊᕈᑎᐅᖃᑦᑕᖅᐳᑦ ᐋᓐᓂᐊᕕᓕᐊᖅᑐᓂᑦ ᐊᒻᒪ ᐃᓄᖕᓂᑦ 

ᐊᒃᑐᐃᓂᖃᕐᔪᐊᖃᑦᑕᖅᐳᑦ ᐊᓂᖅᑎᕆᔾᔪᑎᖏᓐᓄᑦ. ᓱᕈᓯᕐᓄᑦ, ᐃᓐᓇᕐᓂᑦ ᐃᓄᖕᓂᒡᓗ ᐊᓂᖅᓴᖅᑐᕈᑎᖏᑦ ᒥᑭᓪᓯᒪᔪᓂᑦ, 

ᐅᒻᒪᑎᕐᓗᖃᑦᑕᖅᑐᓂᑦ ᐅᕝᕙᓘᓐᓃᑦ ᐳᕙᒥᒍᑦ ᐋᓐᓂᐊᖅᑐᓂᑦ ᐊᒃᑐᖅᑕᐅᓂᖅᐹᖑᖃᑦᑕᖅᐳᑦ. ᐊᖏᓂᖅᓴᓂ 

ᐊᒃᑐᐃᖃᑦᑕᖅᑐᑦ ᑭᓱᑐᐃᓐᓇᒃ ᒥᑭᓐᓂᖅᐹᕆᔭᐅᔪᑦ ᓄᓇᓕᖕᓂᖔᕐᓂᖅᓴᓂ ᑭᓱᑐᐃᓐᓇᒃ, ᐊᖏᓐᓂᖅᓴᒃᑲᓐᓃᑦ 

ᐅᖓᓯᓗᐊᖏᓐᓂᖅᓴᒨᖃᑦᑕᖅᐳᑦ.   

 

ᑲᑎᖢᒋᑦ ᐱᑕᖃᖏᑎᓪᓗᒋᑦ ᑭᓱᑐᐃᓐᓇᑦ ᒥᑭᓐᓂᖅᐹᕆᔭᖓᓂ (TSP) 

 

ᑲᑎᓪᖢᒋᑦ ᐱᑕᖃᖏᑎᓪᓗᒋᑦ ᑭᓱᑐᐃᓐᓇᑦ ᒥᑭᓐᓂᖅᐹᕆᔭᖏᑦ ᐃᓗᓕᖃᖅᐳᑦ ᐊᖏᓂᖅᓴᓂ ᐊᓂᕐᓂᖃᕐᕕᖕᒥᑦ ᐅᕝᕙᓘᓐᓃᑦ 

ᑯᑐᓲᑦ ᐊᒻᒪᓗᑭᑖᑉ ᕿᑎᖓᒍᑦ ᑐᑭᒧᐊᖓᔪᑦ ᑎᑭᐅᑎᓗᒍ 100 ᒪᐃᑯᓛᓐᔅ. ᐃᓱᒪᒋᔭᐅᒐᔪᒃᑐᑦ ᐊᓂᕐᓂᕐᒥᑦ ᓱᕈᑦ, ᑖᒃᑯᐊ 

ᑭᓱᑐᐃᓐᓇᑦ ᒥᑭᓐᓂᖅᐹᕆᔭᐅᔪᑦ ᓯᓚᒧᐊᖃᑦᑕᖅᐳᑦ ᐊᓂᕐᓂᖃᕐᕕᐊᓂ ᓄᓇᒥᖔᖅᑐᓂᑦ (ᓲᕐᓗ ᐊᓄᕋᖅᑎᓪᓗᒍ ᐃᔾᔪᕐᒥᑦ 

ᓯᐅᕋᖕᒥᓪᓗ, ᐊᑯᓗᐊᕐᔪᑦ) ᐃᓄᖕᓂᑦ ᐱᓕᕆᐊᖑᔪᓂᑦ (ᓲᕐᓗ ᐃᕐᖏᕋᔾᔪᑎᑦ ᐃᖏᕋᑎᓪᓗᒋᑦ ᕿᑯᖃᖏᑦᑐᒃᑯᑦ ᐊᖅᑯᑎᓂ). 

ᒥᑭᑦᑐᓪᓚᕇᑦ ᐱᔾᔪᑕᐅᖃᑦᑕᖅᑐᑦ ᑕᒪᒃᑭᑦ ᐊᒃᑐᐃᔪᓐᓇᖅᑐᑦ ᐊᕙᑎᒧᑦ ᐊᒻᒪ ᐋᓐᓂᐊᖅᑖᕈᑎᑕᐅᔪᓐᓇᖅᑐᑦ, ᑕᒪᕐᒥᑦ 

ᐱᑕᖃᖏᑎᓪᓗᒋᑦ ᑭᓱᑐᐃᓐᓇᑦ ᒥᑭᓐᓂᖅᐹᕆᔭᖏᑦ ᐊᕙᑎᒧᑦ ᐊᑲᐅᓕᖏᓪᓕᐅᕈᑎᐅᕗᖅ ᐃᔾᔫᑉ ᖃᓄᐃᓐᓂᖓᓄᑦ ᐊᒻᒪ 

ᐃᕐᖏᕋᕐᔪᑎᓄᑦ, ᐆᒪᔪᓂ ᐱᕈᕈᓇᐃᓕᑎᑦᑎᔪᓐᓇᕐᒪᑦ ᑕᑯᒃᓴᐅᔪᓐᓃᖅᐸᓪᓕᑎᑦᑎᓗᓂ. ᑖᒃᑯᐊ ᑭᓱᑐᐃᓐᓇᑦ 

                                                
1 ᐊᕙᑎᒥᑦ ᐊᓂᕐᓂᖃᕐᕕᐊ ᐱᐅᓂᖓ ᐊᑐᖅᑕᐅᓚᐅᖏᑦᑐᖅ ᓱᓕ ᓄᓇᕗᒻᒥᑦ ᐃᓕᓐᓂᐊᖅᑕᐅᓚᐅᖏᑦᑐᖅ ᐱᔾᔪᑕ. ᑲᓇᑕᒥᑦ ᑲᑎᒪᔨᑦ ᒥᓂᔅᑕᑦ ᐊᕙᑎᓕᕆᓂᕐᒧᑦ 

ᐃᓕᓴᕆᔭᐅᓯᒪᕗᑦ ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ ᐊᑐᐃᓐᓇᐅᑎᑕᐅᓇᓱᒃᑐᖅ ᖃᐅᔨᓴᕈᑕᐅᓗᓂ, ᐊᒻᒪ ᓈᒻᒪᒃᑯᓂ ᐃᓱᒪᒋᔭᐅᔪᖅ ᐊᑐᖅᑕᐅᓕᕈᓐᓇᖅᐳᖅ ᑐᕌᒐᐅᓇᓱᒡᓗᓂ ᐊᕐᕌᒍᑦ 

2015 ᐅᖓᑖᓂ.  



 ᐊᕙᑎᓕᕆᓂᕐᒧᑦ ᒪᓕᒃᑕᐅᒋᐊᓕᑦ ᐊᕙᑎᒥᑦ ᐊᓂᕐᓂᖃᕐᕕᐊ ᐱᐅᓂᖓ 

ᒥᑭᓐᓂᖅᐹᕆᔭᖓᓂ ᐊᓂᖅᓵᖅᑐᖅᑕᐅᒍᑎᑦ, 94% ᐅᖓᑖᓂ ᐊᓂᖅᑎᕆᔭᕇᖅᑕᐅᓯᐅᖑᕗᑦ ᐅᕝᕙᓘᓐᓃᑦ 

ᐊᓂᕐᓂᖃᕐᕕᖕᒥᖏᓐᓇᓕᓲᑦ ᐱᑕᖃᕈᓐᓃᕐᓗᑎᒡᓗ.  

 

ᐳᓪᓚᖅ ᐱᑕᖃᕐᓂᖅᐹᖅ (NO2)  

 

ᓯᓚᒦᑦᑐᑦ ᐃᑭᖃᑦᑕᖅᑐᓕᒫᑦ (ᓲᕐᓗ ᐅᖅᓱᒃᓴᑦ ᐃᑭᑦᑐᑦ) ᖃᓄᐃᓕᑳᓪᓚᓲᑦ ᒑᓯᙳᖅᐸᓪᓕᐊᑎᓪᓗᒋᑦ ‘ᐊᓂᕐᓂᓴᑦ ᐳᓪᓚᖅ 

ᐱᑕᖃᕐᓂᖅᐹᖑᓂᖓᓄ’ ᖃᐅᔨᒪᔭᐅᒋᕗᑦ, ᐳᓪᓚᖅ ᐱᑕᖃᕐᓂᖅᐹᖑᖃᑕᐅᒋᕗᖅ. ᐳᓪᓚᖅ ᐱᑕᖃᕐᓂᖅᐹᖅ 

ᐊᐅᐸᐅᕈᔪᒃᑑᕗᖅ ᑲᔫᓗᓂ ᒑᓯᐅᕗᖅ ᑎᐱᖃᕐᔪᐊᖅᑐᖅ ᒪᒪᖏᑦᑑᓗᓂᓗ. ᒑᓯᙳᕋᓱᓕᖅᑎᓪᓗᒍ nitric acid 

ᐆᓇᖅᓯᕙᓪᓕᐊᖃᑦᑕᖅᐳᖅ (ᖃᐅᔨᒪᒐᔭᐅᒐᔪᒃᐳᖅ ᓯᓚᓗᓪᓘᖕᒥᑦ), ᐳᓪᓚᖅ ᐱᑕᖃᕐᓂᖅᐹᖑᔪᖅ ᐳᔪᕐᓗᖑᖅᑎᑦᑎᖃᑦᑕᖅᐳᖅ 

ᐅᓄᖅᓯᒋᐊᖅᑎᑦᑎᕙᒃᖢᓂ ᒥᑭᓪᓚᕆᒃᑐᓂᑦ ᐊᒻᒪ ᓯᓚᒥᓪᓗ ᖃᓄᐃᓕᑎᑦᑎᕐᔪᐊᖃᑦᑕᖅᐳᖅ ᒪᓂᕋᕐᒧᑦ ᐃᒐᓚᐅᔭᕐᒧᑦ. 

ᐋᓐᓂᐊᖃᕐᓇᖏᑦᑐᖅ ᐃᓱᒪᒋᓗᒍ, ᐳᓪᓚᖅ ᐱᑕᖃᕐᓂᖅᐹᖓᑦ ᐳᕙᖕᓄᑦ ᐃᓗᐊᖏᔾᔪᑎᐅᖃᑦᑕᖅᐳᖅ ᐊᒻᒪ 

ᐊᓂᖅᑎᕐᕆᒐᓕᖅᓇᖅᖢᓂ, ᐱᓗᐊᖅᑐᒥᑦ ᐃᓄᖕᓂᑦ ᐊᓂᖅᓴᖅᑐᕈᑎᖏᑦ ᒥᑭᓪᓕᓯᒪᔪᓂᑦ ᐊᒻᒪ ᐳᕙᒡᓗᑎᒃᑐᓂ.  

 
ᐳᔪᕐᓗᒃ Sulphur Dioxide (SO2) 

 

ᐳᔪᕐᓗᒃ (Sulphur dioxied) ᒑᓯᐅᕗᖅ ᑕᖅᓴᖃᖏᖢᓂ ᐃᑯᒪᑎᑐᑦ ᐃᑭᑦᑕᕌᖓᒥᑦ ᑎᐱᖃᖅᑐᖅ. ᓯᓚᒧᐊᖃᑦᑕᐳᖅ 

ᐅᖅᓱᒃᓴᖅ ᐃᑭᑎᓪᓗᒋᑦ ᐳᔪᕐᓗᒃ ᐊᓯᖏᓪᓗ ᐱᖁᑎᑦ ᐊᒻᒪ ᐊᒃᑕᑯᐃᑦ. ᓯᓚᒥᑦ ᐳᕐᓗᒃ ᐆᓇᖅᓯᔪᓐᓇᖅᐳᖅ ᑎᖕᒥᑳᔭᒃᖢᓂ, 

ᐆᓇᖅᓯᔪᓐᓇᖅᖢᓂ ᑕᓯᕐᓄᑦ ᐴᖕᓄᓪᓗ, ᐴᕈᖅᑐᓂᑦ ᓱᕋᑦᑎᕆᔪᓐᓇᖅᖢᓂ ᐃᒡᓗᕐᔪᐊᓂᒡᓗ ᐱᐅᔪᓃᖅᑎᑦᑎᕙᒃᖢᓂ 

ᐊᓯᖏᓪᓗ ᐋᖅᑭᒃᓯᒪᔪᓂᑦ. ᐳᔪᕐᓗᒃ ᐆᓇᖅᑐᙳᕈᓐᓇᖅᐳᖅ suphate-ᙳᕐᓗᓂ, ᒥᑭᑦᑐᓪᓚᕆᐅᓕᕐᓗᑎᑦ ᐊᒻᒪ 

ᓄᓇᓕᕐᔪᐊᓂᑦ ᐳᓗᕐᓗᒋᔭᐅᒐᔪᒃᐳᖅ. ᐃᓄᖕᓅᓗᐊᕋᖓᒥᑦ ᐳᔪᕐᓗᒃ ᐊᓂᖅᑎᕆᒐᓕᖕᓇᖅᐳᖅ, ᐊᓂᕐᓂᕐᒧᑦ 

ᐋᓐᓂᐊᖅᑖᕈᑕᐅᓗᓂ, ᐳᕙᖕᒧᑦ ᐊᓯᔾᔩᖃᑦᑕᖅᐳᖅ ᓴᐳᒻᒥᔾᔪᑎᖏᓐᓄᑦ ᐊᓂᖅᑎᕆᒡᒐᓕᕐᓗᓂᓗ ᐊᒻᒪ ᐆᒪᑎᒧᑦ 

ᐋᓐᓂᐊᖅᑖᕈᑎᑕᐅᓗᓂ, ᐱᓗᐊᖅᑐᒥᑦ ᐃᓄᐃᑦ ᐊᓂᖅᓴᖅᑐᕈᑎᖏᑦ ᒥᑭᓪᓕᓯᒪᔪᓂᑦ, ᐳᕙᒃᑯᑦ ᐋᓐᓂᐊᕐᔪᐊᓕᕐᓗᑎᑦ 

ᐅᕝᕙᓘᓐᓃᑦ ᐆᒪᑎᒃᑯᑦ ᐋᓐᓂᐊᕐᔪᐊᓕᕈᑕᐅᔪᓐᓇᖅᐳᖅ.  

 

ᒪᓂᖅᑲᒦᖓᖅᑐᖅ ᓯᓚᐅᑉ ᐃᒐᓚᐅᔭᐅᖓᑕ ᐊᓂᕐᓂᖃᕐᓇᕐᓂᖓ  

 
ᐊᓂᕐᓂᖃᕐᓇᖅᑑᑉ ᖁᑦᑎᖕᓂᖓ ᐊᓂᕐᓂᒃᓴᐅᓗᓂ ᐊᔾᔨᒌᖏᑦᑐᓂᑦ ᒑᓯᖃᐅᖅᐳᖅ ᖃᓄᐃᓕᓴᕋᐃᑦᑐᓂ ᓯᓚᒥᑦ. 

ᐊᖏᔫᑎᐅᖏᓚᑦ ᖃᓄᑐᐃᓐᓇᖅ ᐊᑐᖅᑕᐅᖃᑦᑕᖅᑐᓂᑦ ᑭᓯᐊᓂ ᖃᐅᔨᒪᔭᐅᒐᔪᒃᐳᖅ ᐊᐃᑉᐸᖓᓂ ᓱᕈᖕᓇᖅᑐᓂᑦ, 

ᐅᕝᕙᓘᓐᓃᑦ ᐊᔾᔨᙳᐊᖑᖅᑰᔨᔪᓂ ᐃᓛᖅᑐᖅᓯᒪᓕᕈᓐᓇᖅᑐᑦ ᐱᒋᐊᖅᑎᑦᑎᖃᑕᐅᓗᓂ (ᓲᕐᓗ ᐳᓪᓚᖅ ᐱᑕᖃᕐᓂᖅᐹᖅ, 

sulphur dioxide, ᖄᓯᐅᖑᓪᓗᑎᑦ ᐆᒪᔪᕕᓃᑦ ᐃᓗᓕᖃᐅᖅᑐᓂ) ᓯᕿᓂᖅᑕᖃᖅᑎᓪᓗᒍ. ᒪᓂᖃᒥᑦ ᐊᓂᕐᓂᖃᕐᓇᖅᑑᑉ 

ᖁᑦᑎᖕᓂᖓ ᐊᔾᔨᒌᖏᑦᑐᓂᑦ ᐊᕙᑎᒧᑦ ᐊᒃᑐᐃᓂᖃᕈᓐᓇᖅᐳᖅ (ᓲᕐᓗ ᐱᕈᖅᑐᑦ ᐱᕈᓐᓂᖏᑦ ᓱᒃᑲᐃᓕᕚᓪᓕᕐᓗᑎᑦ 

ᐱᕈᖅᓯᐊᓄᑦ) ᐊᒻᒪ ᐋᓐᓂᐊᖅᑕᕈᑕᐅᔪᓐᓇᖅᖢᑎᒃ (ᓲᕐᓗ ᐊᓂᖅᑎᕆᒡᒐᕐᓗᑎᑦ, ᖁᐃᖅᓱᕐᔪᐊᖅᐸᒡᓗᑎᑦ ᐅᕝᕙᓘᓐᓃᑦ 

ᐋᓐᓂᕐᓇᕐᓗᓂ ᐊᓂᖅᑎᕆᕐᔪᐊᖅᑎᓪᓗᓂ, ᓴᒡᕕᒃᑯᑦ ᓱᑲᖓᓇᕐᓗᓂ, ᐊᓂᖅᑎᓂᖓ ᓄᕙᖃᖅᐸᓪᓕᐊᓗᓂ ᐊᒻᒪ ᐃᓛᓐᓂᒃᑯᑦ 

ᒥᕆᐊᖑᓇᕐᖢᓂ). ᒪᓂᖃᒥᑦ ᐊᓂᕐᓂᖃᕐᓇᖅᑑᑉ ᖁᑦᑎᖕᓂᖓ ᑕᒻᒪᖅᑕᐅᒋᐊᖃᖏᑦᑐᖅ ᓄᓇᒥᑦ ᐊᓂᕐᓂᖃᕐᓇᓂᖓᓂ. 

ᓯᓚᓪᓕᖅ ᐊᓂᕐᓂᖃᕐᓇᕐᓂᐅᑉ ᐱᐅᓂᖅᐸᖑᑐᐃᓐᓇᖏᓚᖅ ᑭᓯᐊᓂ ᓄᓇᒥᑦ ᐱᑕᖃᕆᐊᖃᓪᓚᕆᒃᐳᖅ 

ᓴᐳᒻᒥᒃᖠᔪᓐᓇᖁᓗᒍ. ᐃᓗᓕᖃᕐᔪᐊᖅᑎᓪᓗᒍ ᖃᐅᔨᔭᐅᔪᓐᓇᖅᑐᖅ ᐊᒻᒪ ᓴᐳᒻᒥᔾᔪᑎᖃᓕᓯᐅᖑᕗᑦ ᐱᕈᖅᓯᐊᓂ ᐊᒻᒪ 

ᓂᕐᔪᑎᓂᑦ ᓂᕿᓂᕐᒧᑦ ᐊᒃᑐᐃᓂᖃᕈᓐᓇᕐᔪᐊᖅᐳᖅ ᓯᕿᓂᐅᑉ ᐆᑎᕆᔪᓐᓇᕐᓂᖓ.  

 ᐊᕙᑎᒥᑦ ᐊᓂᕐᓂᖃᕐᕕᐊ ᐱᐅᓂᖓ ᐊᑐᖅᑕᐅᓯᐅᖑᔪᑦ  
 
ᐊᕙᑎᒥᑦ ᐊᓂᕐᓂᖃᕐᕕᐊ ᐱᐅᓂᖓ ᐊᑐᖅᑕᐅᓯᐅᖑᕗᑦ ᐊᐅᓚᑕᐅᓇᓱᐊᖢᑎᒃ ᐱᓇᓱᐊᖅᑕᖏᓐᓄᑦ. ᑖᒃᑯᐊ 

ᐊᑐᖅᑕᐅᖃᑦᑕᓗᐊᖅᑐᑦ ᖃᐅᔨᓴᕈᑎᐅᓗᑎᑦ ᐊᒃᑐᖅᑕᐅᓂᖏᓐᓄᑦ ᑐᒃᓯᕋᖅᑕᐅᔪᒧᑦ ᐊᒻᒪ ᐱᑕᖃᖅᑐᑦᓂ 

ᐊᕙᑎᒦᖓᑐᐃᓐᓇᕆᐊᓕᖕᓂᑦ, ᐃᑲᔪᕋᓱᒡᓗᒋᑦ ᐊᕕᒃᑐᖅᓯᒪᔪᑦ ᐊᓂᕐᓂᖃᕐᕕᐊ ᐱᐅᓂᖓ ᐊᐅᓚᔾᔪᑎᒃᓴᖏᓐᓂᑦ 

ᐱᕙᒌᔭᕐᓗᑎᑦ ᐅᓂᑳᓕᐊᕆᔭᐅᖏᓐᓇᖅᐸᒡᓗᑎᑦ ᖃᓄᐃᑦᑐᓂᖓᓗ. ᓇᓗᓇᐃᒃᑯᑕᖅ 1 ᑎᑎᕋᖅᓯᒪᕗᑦ ᐊᑐᖅᑕᐅᓯᐅᖑᔪᑦ 

ᐋᖅᑭᒋᐊᖅᑕᐅᓯᒪᓗᑎᑦ ᓄᓇᕗᒻᒥᑦ.  

 

ᓇᓗᓇᐃᒃᑯᑕᖅ 1 – ᐊᕙᑎᒥᑦ ᐊᓂᕐᓂᖃᕐᕕᐊ ᐱᐅᓂᖓ ᐊᑐᖅᑕᐅᓯᐅᖑᔪᑦ  

 

ᐊᖏᓂᖓ  
ᐊᑐᖅᑕᐅᓯᐅᖑᔪᑦ  

(µg/m3)* 

ᐊᑐᖅᑕᐅᓯᐅᖑᔪᑦ (ppb)** 

   

ᒥᑭᑦᑐᓪᓚᕇᑦ ᐱᔾᔪᑕᐅᖃᑦᑕᖅᑐᑦ 

 24 ᐃᑲᕋᓪᓗᐊᖏᑦ  

 

30 

 

   

ᑲᑎᓪᓗᒋᑦ ᒥᑭᑦᑐᓪᓚᕇᑦ ᐱᑕᖃᖏᑦᑎᓪᓗᒋᑦ  

 24 ᐃᑲᕋᓪᓗᐊᖏᑦ  

 ᐊᕐᕌᒍᑕᒫᖅ ᓈᓴᐅᓯᕆᔾᔪᑕᐅᖃᑦᑕᖅᑐᖅ*** 

 

120 

60 

 

   

ᐳᓪᓚᖅ ᐱᑕᖃᕐᓂᖅᐹᖅ 

 1 ᐃᑲᕋᓪᓗᐊᖏᑦ 

 24 ᐃᑲᕋᓪᓗᐊᖏᑦ 

 ᐊᕐᕌᒍᑕᒫᖅ ᓈᓴᐅᓯᕆᔾᔪᑕᐅᖃᑦᑕᖅᑐᖅ**** 

 

400 

200 

60 

 

213 

106 

32 

   

ᐳᔪᕐᓗᒃ Sulphur Dioxide  

 1 ᐃᑲᕋᓪᓗᐊᖏᑦ 

 24 ᐃᑲᕋᓪᓗᐊᖏᑦ  

 ᐊᕐᕌᒍᒧᑦ ᓈᓴᐅᑎᒃᑯᑦ**** 

 

450 

150 

30 

 

172 

57 

11 

   

ᒪᓂᖅᑲᒥᑦ ᓯᓚᐅᑉ ᐃᒐᓚᐅᔭᖓᑕ ᐊᓂᕐᓂᖃᕐᓇᕐᓂᖓ  

 8 ᐃᑲᕋᓪᓗᐊᖏᑦ  

  

65 

   

 

* ᐅᖃᒪᐃᓐᓂᖓ - ᒪᑯᒍᕌᒻᔅ ᒦᑕᑲᓪᓚᐅᑉ ᐃᓗᑐᓂᖓ  

** ᓴᓂᒧᑦ ᑐᑭᒧᑦ ᖁᓪᒧᓪᓗ ᐊᖏᓂᖏᑦ - ᐃᓚᖓ ᐱᓕᐊᓐᒧᑦ   

*** ᐊᑯᓪᓕᖅᐹᖅᓯᐅᕐᓂᖅ ᓈᓴᐅᑎᓂ ᐅᓄᖅᓯᒋᐊᖅᑕᐅᓯᒪᓪᓗᓂ ᑎᑎᖅᑲᖓ ᐋᖅᑭᒃᓯᒪᓂᖓ ᐅᑎᖅᑎᑕᐅᓗᓂ 

ᐅᓄᖅᓯᒋᐊᖅᑕᐅᓗᓂ 10-ᓂᑦ ᓈᓴᐅᑎᓂᒃ.  

**** ᑲᑎᓕᒫᕐᓗᒋᑦ ᓈᓴᐅᑎᑦ ᑎᑎᖅᑲᖓᓂ ᐋᖅᑭᒃᓯᒪᕗᖅ ᖃᔅᓯᐊᖅᑎᓪᓗᒍ ᐊᕕᒃᑐᕈᓐᓇᕐᓂᖓ ᓈᓴᖅᑕᐅᔪᓕᒪᑦ. ᐊᕙᑎᒥᑦ 

ᐊᓂᕐᓂᖃᕐᕕᐊ ᐱᐅᓂᖓ ᐊᑐᖅᑕᐅᓯᖑᕗᑦ ᓇᓗᓇᐃᖅᑕᐅᓇᓱᒃᖢᑎᑦ ᐊᑐᖅᑕᐅᒐᔪᒃᑐᓂᑦ 25-ᒥᑦ ᓂᒡᓚᓱᖕᓂᖃᕐᓗᓂ  

ᐊᒻᒪ 101.3 ᑭᓗᐹᔅᑲᐅᔅ.   

 

ᐊᕙᑎᒥᑦ ᐊᓂᕐᓂᖃᕐᕕᐊ ᐱᐅᓂᖓ ᐊᑐᖅᑕᐅᓯᐅᖑᔪᑦ ᐃᓗᓕᖓᓂ 1 ᐊᔾᔨᒌᒃᐳᑦ ᐊᓯᖏᓐᓂᑦ ᒐᕙᒪᑐᖃᒃᑯᓐᓂᑦ, 

ᓄᓇᓕᖕᓂᑦ ᐊᕕᒃᑐᖅᓯᒪᔪᒥᑦ ᐊᒻᒪ ᐅᑭᐅᖅᑕᖅᑐᒥᑦ ᐊᑐᖅᑕᐅᓯᐅᓂᒃ ᓈᒻᒪᒍᓐᓇᖁᓗᒍ, ᓂᕆᐅᒋᔪᓐᓇᖁᓗᒍ ᐊᒻᒪ 

ᐊᔾᔨᒌᔭᐅᔪᓐᓇᖁᓗᒍᑦ ᓯᓚ ᐊᐅᓚᑕᓂᐅᓂᖓ ᑲᓇᑕᒥᑦ. ᐊᑐᖅᑕᐅᓯᐅᖑᔪᑦ ᒪᓂᖃᒥᑦ ᐊᓂᕐᓂᖃᕐᓇᖅᑑᑉ ᖁᑦᑎᖕᓂᖓᓂ 

ᐊᒻᒪ ᒥᑭᑦᑐᓚᕆᖕᓂᑦ ᐱᔾᔪᑎᐅᖃᑦᑕᖅᑐᑦ ᐋᖅᑭᒋᐊᖅᑕᐅᓯᒪᕗᖅ ᑲᓇᑕᓕᒫᒥᑦ ᐊᑐᖅᑕᐅᔪᓐᓇᖁᓗᒋᑦ ᐊᖏᖅᑕᐅᓯᒪᓗᓂ 

ᑲᓇᑕᒥᐅᓄᑦ ᑲᑎᒪᔨᖏᓐᓂᑦ ᒥᓂᔅᑕᑦ ᐊᕙᑎᓕᕆᓂᕐᒧᑦ. ᐊᑐᖅᑕᐅᖃᑦᑕᖅᑐᑦ ᑲᑎᓪᓗᒋᑦ ᒥᑭᑦᑐᓪᓚᕆᒃᑕᖃᖏᑦᑐᓄᑦ, 

ᐳᔪᕐᓗᒃ ᐱᑕᖃᖕᓂᖅᐹᖅ ᐊᒻᒪ ᐳᔪᕐᓗᒃ sulphur dioxide ᐋᖅᑭᒋᐊᖅᑕᐅᓚᐅᖅᓯᒪᕗᖅ ᑲᓇᑕᒥᐅᓄᑦ ᐊᕙᑎᒥᑦ 

ᐊᓂᕐᓂᐅᑉ ᐱᐅᓂᖓ ᐱᓇᓱᐊᖅᑕᐅᔪᑦ.   

 

ᐊᑐᖅᑕᐅᓯᐅᖑᔪᑦ ᖃᐅᔨᓴᖅᑎᒻᒪᕆᖕᓂᑦ ᒪᓕᒃᐳᑦ, ᑲᒪᒋᔭᐅᔪᑦ ᐱᔪᓐᓇᖁᓗᒋᑦ ᑮᓇᐅᔭᓕᕆᓂᕐᒧᓪᓗ ᐃᓱᒪᒃᓴᖅᓯᐅᕈᑎᑦ. 

ᐃᓕᓴᕆᔭᐅᓂᖏᓐᓂᑦ ᐊᔾᔨᒌᖏᑦᑐᑦ ᐃᓄᐃᑦ ᖃᓄᐃᖏᑦᑎᐊᕈᓐᓇᖁᓗᒋᑦ, ᐊᕙᑎᕗᑦ ᑕᑯᒃᓴᐅᔪᑦ ᐊᕙᑎᑦᑕᑦ ᓇᖕᒥᓂᖏᑦ, 

ᐊᑐᖅᑕᐅᖃᑦᑕᖅᑐᑦ ᒥᑭᑦᑐᕐᔪᐊᓄᑦ ᐃᓱᒪᒋᔭᐅᔭᕆᐊᖃᖏᑦᑐᑦ ᓴᐳᒻᒥᕐᔪᐊᕈᓐᓇᖅᑐᓂᑦ ᐃᓄᐃᑦ ᖃᓄᐃᖏᑦᑎᐊᕐᓗᑎᑦ 

ᐅᑎᖅᑎᒐᒃᓴᓕᕈᓐᓇᖏᑦᑐᓂᑦ ᖃᓄᐃᓐᓂᖏᑦ ᓱᕈᕐᓇᖅᑐᑦ. ᑖᒃᑯᐊ ᐊᕙᑎᒥᑦ ᐊᓂᕐᓂᖃᕐᕕᐅᑉ ᐱᐅᓂᖓ ᐊᑐᖅᑕᐅᓯᐅᖑᔪᑦ 

ᑭᒡᒐᖅᑐᐃᖏᑉᐳᑦ ᑎᑎᕋᖅᓯᔪᐃᓐᓇᕐᓂᑦ ᓴᓇᒡᕕᒡᔪᐊᓂᑦ ᓯᓚᒥᑦ ᓱᕈᖕᓇᖅᑐᓂᑦ. ᑐᑭᓯᓕᐅᕆᓯᒪᖏᑦᑐᑦ 

‘ᓱᕈᖕᓇᖅᑎᑦᑎᓂᖏᓐᓄᑦ’ ᐱᑕᖃᖏᑦᑐᓪᓗ ᐊᑐᖅᑕᐅᓯᐅᖑᔪᑦ ᑐᑭᓕᐅᕆᔭᕆᐊᖃᖏᓪᓚᑦ ᐃᑲᔪᖅᑐᐃᓗᑎᑦ 

ᐊᐅᓚᑕᐅᔪᓐᓇᐅᖏᑦᑐᑦ ᓯᓚᒧᐊᕆᖃᖏᑦᑐᓂ ᐊᓯᖏᓪᓂᑦ ᓱᕈᖕᓇᖅᑐᓂᑦ. ᐊᖓᔪᖅᑳᖓᑦ ᐊᕙᑎᓕᕆᓂᕐᒧᑦ ᓴᐳᔾᔨᔨ 

ᑐᒃᓯᕋᑐᐃᓐᓇᕆᐊᓕᒃ ᐊᓯᖏᓐᓄᑦ ᒐᕙᒪᑐᖃᒃᑯᓐᓄᑦ, ᓄᓇᓕᖕᓂᑦ ᐊᕕᒃᑐᖅᓯᒪᔪᓂᑦ ᐊᒻᒪ ᐅᑭᐅᖅᑕᖅᑐᒥᑦ ᒪᓕᒐᐃᑦ 

ᐊᐅᓚᑕᐅᔪᓂᑦ ᐱᑕᖃᐃᓐᓇᕆᐊᖃᖅᑎᓪᓗᒋᑦ.  

 

ᐱᐅᓂᖓ ᓇᓗᓇᐃᖅᑕᐅᓂᖓ ᐊᐅᓚᑕᐅᓂᕆᔭᖓᓗ (QA/QC) ᐊᑑᑎᓪᓚᕆᒃᐳᖅ ᐃᓚᖓᓂ ᐊᕙᑎᐅᑉ ᐊᓂᕐᓂᖃᕐᕕᐅᑉ 

ᐱᐅᓂᖓ ᖃᓄᑐᐃᓐᓇᖅ ᖃᐅᔨᓴᖅᑕᐅᓯᒪᔪᑦ ᑲᑎᖅᓱᖅᑕᐅᓯᒪᔪᑦ ᑎᑎᖅᑲᑦ ᑭᒡᒐᖅᑐᕆᐊᖃᖅᐳᑦ ᐊᖏᓂᖓ 

ᐊᑐᖅᑕᐅᓯᐅᖑᔪᑦ.  ᓴᓇᓯᒪᓂᖓ, ᐋᖅᑭᒃᑕᐅᓯᒪᓂᖓ, ᐊᐅᓚᑕᐅᓂᖓ ᐊᒻᒪ ᐃᓕᓴᕆᔭᐅᓯᒪᓂᖓ ᐊᕙᑎᐅᑉ 

ᐊᓂᕐᓂᖃᕐᕕᐊ ᐱᐅᓂᖓ ᖃᐅᔨᓴᖅᑕᐅᖃᑦᑕᖅᑐᑦ ᐱᓕᕆᐊᒃᓴᓪᓗ ᒪᓕᒋᐊᖃᖅᐳᑦ ᐊᑐᖅᑕᐅᓯᐅᓂᒃ ᐃᓗᓕᖏᓐᓃᑦᑐᓂ 

ᑲᓇᑕᒥᑦ ᓯᓚᒥᑦ ᓱᕈᖕᓇᖅᑐᑦ ᖃᐅᔨᓴᕐᕕᐊᓂ ᐱᐅᓂᖓ ᓇᓗᓇᐃᖅᑕᐅᓯᒪᓂᖓᓂ ᐊᒻᒪ ᐱᐅᓂᖓ ᐊᐅᓚᑕᐅᓂᖓᓂ 

ᑭᒡᓕᒋᔭᐅᔪᑦ (2004−ᒥᑦ).  ᑭᒡᒐᖅᑐᐃᔨᑦ ᐅᖓᑖᓄᐊᑐᐃᓐᓇᕆᐊᓖᑦ ᑖᒃᑯᐊ ᑲᓇᑕᒥᑦ ᐱᐅᓂᖓ ᓇᓗᓇᐃᖅᑕᐅᓂᖓ 

ᐊᐅᓚᑕᐅᓂᕆᔭᖓᓗ ᒪᓕᒋᐊᓕᖕᓂᑦ ᐅᓪᓗᒥᒨᖓᓂᑦ ᐊᑐᖅᑕᐅᓯᐅᓂᒡᓗ ᐱᔪᓐᓇᖅᑎᓪᓗᒋᑦ.  

ᐃᓱᓕᑕᐅᔪᖅ  
 

ᓯᓚᐅᑉ ᐱᐅᓂᖓ ᑭᒃᑯᓕᒫᓄᑦ ᐊᒃᑐᐃᓂᖃᓯᐅᖑᕗᖅ. ᓯᓚᒥᑦ ᓱᕈᖕᓇᖅᑐᑦ ᐃᓱᒪᒋᔭᐅᒐᔪᒃᑎᓪᓗᒍ ᓄᓇᕐᔪᐊᓅᖓᔪᖅ ᐊᒻᒪ 

ᓴᓇᕕᒡᔪᐊᓂ, ᓄᓇᕗᒻᒥᑦ ᐱᓕᕆᐊᖑᔪᑦ ᐊᒃᑐᐃᓂᖃᕈᓐᓇᖅᐳᖅ ᓄᓇᓕᖕᓂᑦ ᐊᕙᑎᐅᑉ ᐊᓂᕐᓂᖃᕐᕕᐊ ᐱᐅᓂᖓ 

ᐊᕙᑎᓕᕆᓂᕐᒧᑦ ᒪᓕᒋᐊᓖᑦ ᐊᕙᑎᒥᑦ ᐊᓂᕐᓂᑦᑎᐊᕙᓕᕆᔪᑦ ᐊᑐᖅᑕᐅᓯᐅᓂᒃ ᐃᓕᓴᕆᔭᐅᓯᒪᕗᑦ ᓯᓚᒥᑦ 

ᓱᕈᖕᓇᖅᑑᒐᔪᒃᑐᓂᑦ ᓄᓇᕗᒻᒥᑦ. ᐊᑐᖅᑕᐅᓯᐅᖑᔪᑦ ᒥᑭᑦᑐᓪᓚᕆᖕᓂᑦ ᐱᔾᔪᑕᐅᖃᑦᑕᖅᑐᓂᑦ, ᑲᑎᓪᓗᒋᑦ 

ᒥᑭᑦᑐᓪᓚᕆᒃᑕᖃᖏᑎᓪᓗᒍ, ᐳᔪᕐᓗᒃ ᐱᑕᖃᕐᓂᖅᐹᖑᔪᖅ, ᐳᔪᕐᓗ sulphur dioxide ᐊᒻᒪ ᒪᓂᖃᒥᑦ ᐊᓂᕐᓂᖃᕐᓇᖅᑑᑉ 

ᖁᑦᑎᖕᓂᖓᓂ ᓯᕗᓂᒃᓴᒥᑦ ᐊᐅᓚᑕᐅᓲᔭᕋᓱᖕᓂᐊᖅᑐᑦ ᐊᒻᒪ ᐃᓄᖕᓂᑦ ᖃᓄᐃᖏᑦᑎᐊᖁᓗᒋᑦ 

ᓴᐳᒻᒥᔾᔪᑕᐅᓇᓱᖕᓂᐊᖅᑐᑦ, ᐊᕙᑎᒧᑦ ᐊᒻᒪ ᐊᕙᑎᐅᑉ ᓇᖕᒥᓂᖁᑎᖏᓐᓂᒡᓗ.  

 

ᑐᓴᒐᒃᓴᒃᑲᓐᓃᑦ ᐃᑲᔫᑎᓪᓗ ᐊᐅᓚᑦᑎᓂᕐᒧᑦ ᓯᓚ ᖃᓄᐃᓂᖓ ᓄᓇᕗᒻᒥᑦ, ᐅᖃᓕᒫᖅᑎ ᑲᔪᖏᖅᓴᖅᑕᐅᕗᑦ 

ᖃᐅᔨᓴᖅᑯᓗᒍ ᐊᕙᑎᑦᑎᓐᓂᑦ ᒪᓕᒃᑕᐅᒋᐊᓕᖕᓂᑦ ᐃᑭᑦᑎᓂᕐᒧᑦ ᐊᒃᑕᑯᓂ ᐊᒻᒪ ᐊᕙᑎᑦᑎᓐᓂᑦ ᒪᓕᒃᑕᐅᒋᐊᓕᖕᓂᑦ 

ᐊᐅᓚᑦᑎᕐᓂᕐᒧᑦ ᕿᔪᖕᓂᑦ ᐃᒐᔾᔪᑎᓂᑦ ᐃᑭᑦᑎᕐᓂᕐᒧᑦ.   

 

ᒪᓕᒃᑕᐅᒋᐊᓖᑦ ᐅᓂᒃᑳᓪᓚᕆᒋᙱᓛ ᒪᓕᒐᖅᑎᒍᑦ. ᒪᓕᒃᑕᐅᒋᐊᓕᑦ ᑭᖑᕝᕕᖅᒪᓯᖏᑉᐳᖅ ᐃᓄᖕᓂᑦ ᒪᓕᒃᑕᐅᒋᐊᖃᖅᑐᓂᑦ 

ᐱᖁᔭᓯᒪᔪᓂᑦ ᑐᕌᖓᖁᔭᐅᔪᓕᒫᓂᑦ ᐱᖁᔭᖅᑎᒍᑦ ᐊᑐᐊᒐᕐᓂᓪᓗ.  

 

ᑐᓴᒃᑲᓐᓂᕈᒪᓐᓂᕈᕕᑦ ᐊᕙᑎᑦᑎᓐᓂᑦ ᐊᐅᓚᑦᑎᓂᕐᒧᑦ ᓄᓇᕗᒻᒥᑦ, ᐅᕝᕙᓘᓐᓃᑦ ᑎᑎᕋᖅᓯᒪᔪᓕᒫᓂᑦ ᒪᓕᒃᑕᐅᒋᐊᓕᖕᓂᑦ 

ᐋᖅᑭᒋᐊᖅᑕᐅᓯᒪᕗᖅ ᐊᕙᑎᑦᑎᓐᓂᑦ ᓴᐳᒻᒥᔭᐅᓂᖓ ᐱᖁᔭᖓᓂ, ᐊᕙᑎᓕᕆᔨᒃᑯᑦ ᐃᑭᐊᕿᕝᕕᖓᓄᕐᐊᓗᑎᑦ 

ᐅᕝᕙᓘᓐᓃᑦ ᑎᑎᕋᕐᓗᑎᑦ ᐊᕙᑎᓕᕆᔨᒃᑯᓐᓂ ᒫᓂ:  

 

ᐊᕙᑎᒥᑦ ᓴᐳᔾᔨᓇᓱᐊᖅᑏᑦ  

ᐊᕙᑎᓕᕆᔨᒃᑯᑦ  

ᓄᓇᕗᑦ ᒐᕙᒪᖓᓂ 

ᐃᓄᒃᓱᒐᐃᑦ ᐃᒡᓗᕐᔪᐊᖓᓂ, ᑎᑎᖅᑲᑯᕕᐊ 1000, ᐃᓂᖓ 1360 

ᐃᖃᓗᐃᑦ, ᓄᓇᕗᑦ  X0A 0H0 

 

ᐅᖄᓚᐅᑕ: (867) 975-7729 

ᓱᒃᑲᔪᒃᑯᑦ: (867) 975-7739 

ᐃᕐᖏᓇᖅᓯᐅᑕ: EnvironmentalProtection@gov.nu.ca 

ᐃᑭᐊᕿᕝᕕᐊ:  http://env.gov.nu.ca/programareas/environmentprotection 

 

 
  

mailto:EnvironmentalProtection@gov.nu.ca
http://env.gov.nu.ca/programareas/environmentprotection

ᓇᓗᓇᐃᒃᑯᑕᑦ  

 

ᑲᓇᑕᒥᑦ ᑲᑎᒪᔨᑦ ᒥᓂᔅᑕ ᐊᕙᑎᓕᕆᔨᒃᑯᑦ.  ᐊᕙᑎᒥᑦ ᐊᓂᕐᓂᖃᕐᕕᐅᑉ ᐱᐅᓂᖓ ᖃᐅᔨᓴᖅᑕᐅᓯᖑᔪᑦ PM2.5 ᐊᒻᒪ 

ᐊᓂᕐᓂᖃᕐᓇᖅᑑᑉ ᖁᑦᑎᖕᓂᖓ – ᑲᓇᑕᓕᒫᒥᑦ ᐊᑐᖅᑕᐅᓯᐅᖑᔪᑦ ᒥᑭᑦᑐᓪᓚᕆᖕᓄᑦ ᐱᔾᔪᑎᐅᖃᑦᑕᖅᑐᓄᑦ ᐊᒻᒪ 

ᐊᓂᕐᓂᖃᕐᓇᖅᑑᑉ ᖁᑦᑎᖕᓂᖓ.  2011. 

http://www.ccme.ca/assets/pdf/pm_oz_cws_monitoring_protocol_pn1456_e.pdf 

 

ᑲᓇᑕᒥᑦ ᑲᑎᒪᔨᑦ ᒥᓂᔅᑕᓄᑦ ᐊᕙᑎᓕᕆᔨᒃᑯᑦ.  ᑲᓇᑕᓕᒫᒥᑦ ᐊᑐᖅᑕᐅᓯᐅᖑᔪᑦ ᒥᑭᑦᑐᓪᓚᕆᖕᓄᑦ ᐱᔾᔪᑎᐅᖃᑦᑕᖅᑐᓄᑦ 

ᐊᒻᒪ ᐊᓂᕐᓂᖃᕐᓇᖅᑑᑉ ᖁᑦᑎᖕᓂᖓ.  2000. 

http://www.ccme.ca/assets/pdf/pmozone_standard_e.pdf 

 

ᑲᓇᑕᒥᑦ ᑲᑎᒪᔨᑦ ᒥᓂᔅᑕᓄᑦ ᐊᕙᑎᓕᕆᔨᒃᑯᑦ. ᐊᕙᑎᑕ ᐊᓂᕐᓂᖃᕐᕕᐊ ᐱᐅᓂᖓ ᒪᓕᒃᑕᐅᒋᐊᓖᑦ: ᐱᓕᕆᐊᖑᑎᓪᓗᒍ 

ᖃᓄᐃᓕᕐᓂᖓᓗ.  1999. 

ceqg-rcqe.ccme.ca/download/en/133/ 

 

ᑲᓇᑕᒥᑦ ᑲᑎᒪᔨᑦ ᒥᓂᔅᑕᓄᑦ ᐊᕙᑎᓕᕆᔨᒃᑯᑦ.  ᖃᐅᔨᓴᖅᑕᐅᓯᒪᔪᖅ ᓯᓚᒥᑦ ᐊᐅᓚᔾᔪᑕᐅᖃᑦᑕᖅᑐᑦ - ᑐᒃᓯᕋᖅᑕᐅᓯᒪᔪᖅ 

ᐋᖅᑭᒃᓯᒪᔪᖅ ᐊᑲᐅᓯᔾᔫᒥᖁᓗᒍ ᓯᓚᐅᑉ ᐱᐅᓂᖓᓄᑦ ᐊᐅᓚᑦᑎᓂᕐᒧᑦ.  2010. 

http://www.ccme.ca/assets/pdf/cams_proposed_framework_e.pdf 

 

ᑲᓇᑕᒥᑦ ᐊᕙᑎᓕᕆᔨᒃᑯᑦ.  ᑲᓇᑕᒥᑦ ᓯᓚᒥᑦ ᓱᕈᖕᓇᖅᑐᓄᑦ ᖃᐅᔨᓴᕐᕕᒃ ᐱᐅᓯᒍᓐᓇᕐᓂᖓ ᖃᓄᐃᓐᓂᖓᓗ 

ᐊᐅᓚᑕᐅᓂᖏᓐᓄᑦ ᒪᓕᒃᑕᐅᒋᐊᓖᑦ − ᐅᓂᒃᑳᓕᐊᖅ ᓈᓴᐅᑕ AAQD-1. 2004.  

www.etc-cte.ec.gc.ca/publications/naps/NAPSQAQC.pdf 

 

ᓄᓇᕗᑦ ᒐᕙᒪᖓᓂ, ᐊᕙᑎᓕᕆᔨᒃᑯᑦ.  ᐊᕙᑎᒧᑦ ᑭᒡᓕᒋᔭᐅᔪᑦ ᓯᓚᐅᑉ ᐱᐅᓂᖓ – ᓱᕈᖕᓇᖅᑐᖅ Sulphur Dioxide ᐊᒻᒪ 

ᒥᑭᓪᓚᕆᒃᑐᖅᑕᖃᖏᑎᓪᓗᒍ  2002. 

 

ᓄᓇᕗᑦ ᒐᕙᒪᖓᓂ, ᐊᕙᑎᓕᕆᔨᒃᑯᑦ.  ᐊᕙᑎᓕᕆᓂᕐᒧᑦ ᒪᓕᒋᐊᓖᑦ ᐃᑭᑦᑎᓂᕐᒧᑦ ᐊᒻᒪ ᐃᑯᐊᓪᓚᒃᑎᑦᑎᓂᖅ ᐊᒃᑕᑯᓂ.  

2010. 

http://env.gov.nu.ca/node/82#Guideline Documents 

 

ᓄᓇᕗᑦ ᒐᕙᒪᖓᑦ, ᐊᕙᑎᓕᕆᔨᒃᑯᑦ.  ᐊᕙᓕᕆᓂᕐᒧᑦ ᒪᓕᒋᐊᓖᑦ ᐊᐅᓚᑦᑎᔪᖃᖅᑎᓪᓗᒍ ᕿᔪᐊᕐᔪᖕᓂᑦ ᐃᒡᒐᔾᔪᑎᓂᑦ. 2010. 

http://env.gov.nu.ca/node/82#Guideline Documents 

 

 

 

  

http://www.ccme.ca/assets/pdf/pm_oz_cws_monitoring_protocol_pn1456_e.pdf
http://www.ccme.ca/assets/pdf/pmozone_standard_e.pdf
http://www.ccme.ca/assets/pdf/cams_proposed_framework_e.pdf


 

 

 
 
 
 
 
 
 
 
 
 
 
 

ᐊᒡᒍᖅᓯᒪᔪᑦ  

 
 

 
 
 
 
 
 
 
 
 
 
 



 

 

 



Environmental Guideline for Ambient Air Quality 

  

 

 

ᐊᒡᒍᖅᓯᒪᔪᑦ 1 - ᐊᕙᑎᑦᑎᓐᓂᑦ ᓴᐳᒻᒥᔭᐅᓂᕐᒧᑦ ᐱᖁᔭᖅ  
 
 

ᐅᑯᐊ ᓂᕈᐊᖅᑕᐅᓯᒪᕗᑦ ᐊᕙᑎᑦᑎᓐᓂᑦ ᓴᐳᒻᒥᔭᐅᓂᖓ ᐱᖁᔭᕐᒥᑦ:  

 

1. “ᓱᕈᖕᓇᖅᑐᑦ) ᑐᑭᓕᒃ ᓇᓕᐊᑐᐃᓐᓇᖅ ᓂᓪᓕᐊᔪᒃᑯᑦ, ᐅᖅᑰᓂᒃᑯᑦ, ᓴᔪᒃᓴᕐᓂᒃᑯᑦ ᐅᕝᕙᓘᓐᓃᑦ ᐃᓚᓯᒪᔪᒥᑦ 

ᐱᖃᑕᐅᕗᑦ ᐊᓯᖏᑦ ᐃᓚᔭᐅᓯᒪᔪᑦ ᒥᓂᔅᑕᐅᑉ ᓇᓗᓇᐃᒃᑐᐃᓐᓇᕆᐊᖃᖅᑕᖓᑦ, ᐊᕙᑎᒧᐊᖅᑕᐅᔪᕕᓃᑦ,  

(a) ᐋᓐᓂᐊᑖᕈᑎᑕᐅᔪᓐᓇᕈᓂ, ᐊᑦᑕᕐᓇᕐᓗᓂ ᐅᕝᕙᓘᓐᓃᑦ ᐃᓄᖕᓄᑦ ᖃᓄᐃᔾᔪᑕᐅᔪᓐᓇᕐᓗᓂ,  

(b) ᐸᒡᕕᓵᕆᒐᔭᕈᓂ ᐸᒡᕕᓵᑐᐃᓐᓇᕆᐊᖃᕈᓂᓘᓐᓃᑦ ᐃᓅᓯᕐᒧᑦ ᐊᑐᖅᑕᐅᔪᓐᓇᖅᑐᓂᑦ ᐅᕝᕙᓘᓐᓃᑦ 

ᓇᖕᒥᓂᕐᒧᑦ,  

(c) ᐆᒪᔪᑦ ᖃᓄᐃᓐᓂᖏᑦ ᐊᑦᑕᕐᓇᖅᑑᓐᓂᕈᓂ, ᐅᕝᕙᓘᓐᓃᑦ  

(d) ᐱᔾᔪᑎᐅᒐᔭᖅᐸᑦ ᐱᔾᔪᑎᐅᓕᕋᔭᕈᓂᓘᓐᓃᑦ ᐱᕈᖅᑐᓂᑦ ᓇᖕᒥᓂᕆᔭᐅᔪᓪᓘᓐᓃᑦ;  

 

“ᐃᒋᑦᑎᓂᖅ” ᐱᖃᓯᐅᑎᕗᑦ, ᑭᓯᐊᓂ ᑭᒡᓕᖃᖅᑎᑦᑎᖏᑦᑐᖅ ᑐᑭᖓᓂ, ᖃᓄᑐᐃᓐᓇᖅ ᒥᓪᓗᐊᖅᓯᓂᖅ, 

ᑯᕕᑎᑦᑎᓂᖅ, ᐃᒋᑦᑎᓂᖅ, ᐊᒃᑕᖅᓯᓂᖅ, ᐳᔫᖅᑎᑦᑎᓂᖅ, ᐃᑭᑦᑎᓂᖅ, ᑎᖕᒥᑳᖅᑎᑦᑎᓂᖅ, ᓯᐊᒻᒪᐸᓪᓕᐊᓗᓂ, 

ᐃᕐᖓᖅᑎᑦᑎᓗᓂ, ᑯᕕᓗᓂ ᐅᕝᕙᓘᓐᓃᑦ ᑯᑐᒡᓗᓂ;  

 

ᐊᕙᑎᕗᑦ” ᑐᑭᓕᒃ ᓄᓇᒦᖓᖅᓯᒪᔪᑦ ᐊᒻᒪ ᐱᖃᑕᐅᕗᑦ 

(a) ᓯᓚ, ᓄᓇ, ᐃᒪᕐᓗ,  

(b) ᓯᓚᒦᑦᑐᓕᒫᑦ,  

(c) ᐆᒪᔪᓕᒫᑦ ᐅᒫᖏᑦᑐᓪᓗ, ᐊᒻᒪ  

(d) ᓄᓇᓕᕆᔪᓕᒫᑦ ᐱᖃᑕᐅᕗᑦ ᑐᕌᖓᔪᒥᑦ ᑎᑎᕋᖅᓯᒪᔪᓂᑦ (a)−ᒥᑦ (c)−ᒧᑦ.  

 

“ᖃᐅᔨᓴᖅᑎ” ᑐᑭᓕᒃ ᐃᓄᖕᒥᑦ ᐱᔭᒃᓴᖅᑖᖅᑎᑕᐅᓯᒪᔪᖅ ᑕᐃᑲᓂ ᑎᑎᕋᖅᓯᒪᒃᑲᓐᓂᖅᑐᒥᑦ 3(2)−ᒥᑦ ᐊᒻᒪ 

ᐱᖃᑕᐅᕗᑦ ᐊᖓᔪᖅᑳᖓᑦ ᐊᕙᑎᑦᑎᓐᓂᑦ ᓴᐳᔾᔨᔨ.  

 

2.2 ᒥᓂᔅᑕ ᐃᒪᐃᑐᐃᓐᓇᕆᐊᓕᒃ 

(a) ᐃᓕᓴᖅᓯᓗᓂ, ᐊᐅᓚᑦᑎᓗᓂ ᐊᒻᒪ ᑲᒪᓗᓂ ᐃᖅᑲᓇᐃᔭᕐᕕᖕᒥᑦ ᖃᐅᔨᓴᕐᓗᓂ ᖃᓄᐃᓕᕐᓂᖓ ᐊᕙᑎ 

ᐅᑭᐅᖅᑕᖅᑐᒥᑦ;  

(b) ᖃᐅᔨᓴᖅᑎᑦᑎᓗᓂ, ᑲᑎᒪᔪᓂᑦ ᐊᒻᒪ ᐃᓕᓐᓂᐊᖅᑎᑦᑎᓗᓂ ᐱᓕᕆᐊᒃᓴᓂ ᐱᔾᔪᑎᓕᖕᓂᑦ ᓱᕈᖕᓂᑦ ᐊᒻᒪ 

ᓴᐳᒻᒥᓗᓂ, ᓴᐳᑎᓗᓂᒋᑦ ᐅᕝᕙᓘᓐᓃᑦ ᐊᑲᐅᓯᔾᔫᒥᖁᓗᒍ ᐊᕙᑎᕗᑦ;  

(c) ᐋᖅᑭᒃᓯᓗᓂ, ᐊᐅᓚᑦᑎᓗᓂ ᑲᒪᓗᓂᒡᓗ ᐊᑐᐊᒐᕐᓂᑦ, ᐊᑐᖅᑕᐅᓯᐅᓂᒃ, ᒪᓕᒋᐊᖃᖅᑐᓂᑦ ᐊᒻᒪ 

ᒪᓕᒐᕐᓂᑦ ᓴᐳᒻᒥᒃᓯᓇᓱᐊᖅᑐᓂᑦ, ᓴᐳᑎᓯᒪᓗᓂᒋᑦ ᐅᕝᕙᓗᓐᓃᑦ ᐊᑲᐅᓯᔾᔫᒥᖁᓗᒍ ᐊᕙᑎᕗᑦ;  

(d) ᑲᑎᖅᓱᐃᓗᓂ, ᓴᖅᑭᑎᑦᑎᓗᓂ ᐊᒻᒪ ᑐᓴᒐᒃᓴᓂ ᓴᖅᑭᑎᑦᑎᓗᓂ ᓱᕈᖕᓇᖅᑐᑦ ᐱᓪᓗᒋᑦ ᐊᒻᒪ 

ᓴᐳᑎᓇᓱᐊᖅᑐᓂᑦ ᐅᕝᕙᓘᓐᓃᑦ ᐊᑲᐅᓯᔾᔫᒥᖁᓗᒍ ᐊᕙᑎᕗᑦ:  

 

3.  (1) ᒥᓂᔅᑕ ᐱᔭᒃᓴᖅᑖᖅᑎᑦᑎᒐᔭᖅᑐᖅ ᐊᖓᔪᖅᑳᖓᓂ ᐊᕙᑎᑦᑎᓐᓂᑦ ᓴᐳᒻᒥᒃᖠᔨᒥᑦ ᐊᐅᓚᑦᑎᒐᔭᖅᑐᒥᑦ ᐊᒻᒪ 

ᒪᓕᒃᑎᑦᑎᓗᓂ ᑖᔅᓱᒥᖓ ᐱᖁᔭᕐᒥᑦ ᐊᑐᐊᒐᖏᓪᓗ.  

 

(2)  ᐊᖓᔪᖅᑳᖓᑦ ᐊᕙᑎᑦᑎᓐᓂᑦ ᓴᐳᒻᒥᒃᖠᔨ ᐱᔭᒃᓴᑖᖅᑎᑦᑎᑐᐃᓐᓇᕆᐊᓕᒃ ᖃᐅᔨᓴᖅᑎᓂ 

ᐱᔪᓐᓇᓂᕐᒥᓂᒡᓗ ᐱᔭᒃᓴᖅᑖᖅᑎᑕᐅᓂᕐᒥᓄᑦ ᑐᓴᐅᒪᑎᑕᐅᑐᐃᓐᓇᕆᐊᓕᒃ ᐱᓕᕆᐊᖃᖅᐸᒡᓗᓂ ᐱᔭᒃᓴᖏᓪᓗ 

ᖃᐅᔨᓴᑐᐃᓐᓇᕆᐊᖃᖅᖢᓂᒋᑦ ᒪᓕᒡᓗᒍ ᑕᕝᕙᓂ ᐱᖁᔭᕐᒥᑦ ᐊᑐᐊᒐᕐᓂᓪᓗ.  

 

5.  (1)  ᐱᔾᔪᑎᖓ ᐃᓚᒃᑲᓐᓂᖓᓂ (3), ᐃᓄᖕᒥᑦ ᐃᒋᑦᑎᔪᖃᕆᐊᖃᖏᑦᑐᖅ ᐅᕝᕙᓘᓐᓃᑦ ᐱᔪᓐᓇᖅᑎᑦᑎᓗᓂ 

ᓱᕈᕐᓇᖅᑐᓂᑦ ᐊᕙᑎᑦᑎᓐᓄᑦ.  

(3)  ᐃᓚᒃᑲᓐᓂᖓ (1) ᑐᕌᖓᖏᑉᐳᖅ ᐃᓄᖕᒧᑦ ᐃᒋᑦᑎᔪᕕᓂᕐᒧᑦ ᓱᕈᖕᓇᖅᑐᓂᑦ ᐅᕝᕙᓘᓐᓃᑦ 

ᐃᒋᑦᑎᖁᔨᓗᓂ ᓱᕈᕐᓇᖅᑐᓂᑦ ᐃᓕᓴᕆᔭᐅᓗᓂ ᐃᒪᓐᓇ 

(a) ᐃᒋᑦᑎᓂᖅ ᐱᔪᓐᓇᓂᖓ ᑕᕝᕙᓃᑉᐳᖅ ᐱᖁᔭᕐᒥᑦ ᐊᑐᐊᒐᕐᓂᓘᓐᓃᑦ ᐅᕝᕙᓘᓐᓃᑦ 

ᖃᓄᐃᓕᖓᔾᔪᑎᒋᔭᐅᓯᒪᔪᓂᑦ ᑖᒃᑯᓂᖓ;  

(b) ᓱᕈᖕᓇᖅᑐᑦ ᐊᑐᖅᑕᐅᓪᓗᐊᑕᖃᑦᑕᖅᐳᑦ ᓄᓇᓕᖕᓂᖔᖅᑐᓂᑦ ᐊᒻᒪ ᐃᒋᑦᑎᓂᖅ ᐃᓗᖁᑎᒋᔭᐅᔪᓄᑦ;  

(c) ᓱᕈᖕᓇᖅᑑᖃᑦᑕᖅᐳᑦ ᓄᓇᒃᑰᕈᑎᓂᑦ ᐳᔪᕐᓘᑎᖏᓐᓄᑦ;  

(d) ᐃᑭᑦᑎᓂᖅ ᓱᕈᖕᓇᖅᑐᓂᑦ ᓲᕐᓗ ᐅᖃᐅᔭᕐᓂᑦ, ᐱᕈᖅᑐᓂᑦ, ᕿᔪᐊᕐᔪᖕᓂ ᓄᓇᓕᖕᓂᒡᓘᓐᓃᑦ 

ᕿᒪᒃᑕᐅᔪᕕᓂᕐᓂᑦ ᐱᕈᓕᑳᓪᓚᒃᑐᓂᑦ ᐅᕝᕙᓘᓐᓃᑦ ᐱᕈᖅᓰᕕᒡᔪᐊᓃᖓᖅᑐᓂᑦ;  

(e) ᓱᕈᖕᓇᖅᑑᖃᑦᑕᖅᑐᑦ ᐃᑭᑦᑐᖃᕌᖓᑦ ᓄᓇᒥᑦ ᓴᓗᒻᒪᖅᓴᐃᓇᓱᐊᖅᑎᓪᓗᒋᑦ ᐅᕝᕙᓘᓐᓃᑦ ᓄᓇ 

ᐋᖅᑭᒃᑕᐅᓇᓱᐊᖅᑎᓪᓗᒍ;  

(f) ᐃᒋᑦᑎᔪᖅ ᓱᕈᖕᓇᖅᑐᒥᑦ ᐃᑭᑕᐅᓗᓂ ᑭᒃᑯᑐᐃᓐᓇᕐᓂᑦ ᓇᔪᒐᕆᔭᐅᓇᓱᒃᖢᓂ ᖃᐅᔨᓴᕐᕕᖕᒥᑦ 

ᓇᐹᖅᑐᖃᖅᑐᓂ;  

(g) ᓱᕈᕐᓇᖅᑐᑦ ᐃᑭᑦᑐᖃᕌᖓᑦ ᓇᐹᖅᑐᓂᑦ; 

(h) ᓱᕈᖕᓇᖅᑐᖅ ᐃᔾᔪᒍᓂ ᐅᕝᕙᓘᓐᓃᑦ ᓯᐅᕋᐅᓗᓂ ᐃᒋᑕᐅᓐᓂᕐᓗᓂ ᓂᕿᓄᑦ ᐱᕈᓯᐊᓄᑦ ᐅᕝᕙᓘᓐᓃᑦ 

ᐱᕈᖅᓯᐊᒃᑯᕕᖕᒥᑦ; ᐅᕝᕙᓘᓐᓃᑦ  

(i) ᓱᕈᖕᓇᖅᑐᖅ ᖁᐱᕐᕈᐃᔭᐅᑦᑎᖃᕐᓂᕋᕈᑎ ᐊᒻᒪ ᓇᓗᓇᐃᒃᑯᑕᕐᓗᑎᑦ “ᓴᓗᒻᒪᖅᓴᐅᑎ” ᑕᐃᑲᓂ 

ᖁᐱᕐᕈᐃᔭᐅᑎᓄᑦ ᐊᐅᓚᑦᑎᔨᔪᑦ ᐊᑐᐊᒐᖏᑦ (ᑲᓇᑕᒥᑦ).  

 

(4) ᓈᒻᒪᒋᔭᐅᔪᑦ ᐃᓚᒃᑲᓐᓂᖓᓂ (3)−ᒥᑦ ᑐᕌᖓᖏᑉᐳᖅ ᐃᓄᒃ ᐃᑭᑦᑎᓪᓗᒍ ᓱᕈᖕᓇᖅᑐᒥᑦ ᖃᐅᔨᓴᖅᑎ 

ᑲᙱᓇᖅᑐᖃᖏᑦᑎᐊᖅᑐᒃᑯᑦ ᐅᒃᐱᕆᒍᓂᐅᒃ ᐃᒋᑕᖓᓂ ᑕᐃᓕᒐᔪᖏᑦᑐᖅ ᐱᓕᕆᐊᖑᓂᐊᕋᓱᒋᔭᐅᔪᒥᑦ.   

 

5.1. ᐊᕙᑎᒧᑦ ᐃᒋᑦᑎᔪᖃᖅᑎᓪᓗᒍ ᓱᕈᖕᓇᖅᑐᒥᑦ ᒪᓕᒐᓂ ᐊᑐᐊᒐᕐᓂᓘᓐᓃᑦ ᑕᕝᕙᓂ ᓱᕋᐃᔪᒥᑦ ᐅᕝᕙᓘᓐᓃᑦ 

ᒪᓕᒐᖏᓐᓂᑦ ᐱᔪᓐᓇᐅᑎᑦ ᐱᔪᓐᓇᐅᑎᑖᖅᑐᒥᓘᓐᓃᑦ ᐃᒋᑦᑎᔪᖃᑐᐃᓐᓇᕆᐊᖃᖅᑎᓪᓗᒍ, ᑭᓇᓕᒫᖅ 

ᐃᒋᑦᑎᔪᖅ ᐃᑲᔪᖅᑐᕐᓘᓐᓃᑦ ᐃᒋᑦᑎᔪᓐᓇᖅᓯᑎᑦᑎᔪᕕᓂᕐᒥᓪᓘᓐᓃᑦ ᐊᒻᒪ ᓇᖕᒥᓂᖃᖅᑎ ᐃᓄᖕᒥᓘᓐᓃᑦ 

ᑲᒪᔪᒥᑦ, ᐊᐅᓚᑦᑎᔨᒥᑦ ᐅᕝᕙᓘᓐᓃᑦ ᑲᒪᔪᕕᕐᓂᕐᒥᑦ ᓱᕈᖕᓇᖅᑐᒥᑦ ᐃᒋᑕᐅᓚᐅᖏᓐᓂᕐᒥᓂᒃ ᐅᕝᕙᓘᓐᓃᑦ 

ᐃᒋᑦᑎᒐᔭᖅᑐᒥᑦ, ᐃᒪᐃᑕᐅᑲᐅᑎᒋᒐᔭᖅᑐᖅ 

(a) ᓇᓕᐊᖕᓂᑐᐃᓐᓇᖅ ᐊᑐᐊᒐᕐᒥᑦ ᐱᔾᔪᑎᖃᖅᑎᓪᓗᒍ, ᐅᓂᒃᑳᖅᑐᖃᖅᑎᓪᓗᒍ ᐃᒋᑦᑎᔪᖃᖅᑎᓪᓗᒍ 

ᐅᕝᕙᓘᓐᓃᑦ ᐃᓄᖕᒧᑦ ᐃᒋᑦᑎᔪᖃᑐᐃᓐᓇᕆᐊᖃᖅᑎᓪᓗᒍ ᐅᕝᕙᓗᓐᓃᑦ ᑎᑎᕋᕐᕕᖕᒥᑦ ᓂᕈᐊᖅᑕᐅᓯᒪᔪᓂᑦ 

ᐊᑐᐊᒐᖅᑎᒍᑦ;  

(b) ᒪᓕᒃᑕᐃᓐᓇᕆᓇᓱᒃᑎᓪᓗᒋᑦ ᑭᒃᑯᑐᐃᓐᓇᕐᓄᑦ ᐊᑦᑕᕐᓇᖅᑐᒦᖁᓇᒋᑦ ᐃᒋᑦᑎᖃᑦᑕᖁᔪᓐᓃᕐᓗᑎᑦ, 

ᐋᖅᑭᒃᓱᐃᓇᓱᐊᖅᑎᓪᓗᒍ ᖃᓄᑐᐃᓐᓇᖅ ᓱᕋᒃᑐᒥᑦ ᐃᒋᑦᑎᔪᖃᕐᓂᖓᓄᑦ ᐃᒋᑦᑎᑦᑕᐃᓕᒪᓗᑎᒡᓗ 

ᐅᕝᕙᓘᓐᓃᑦ ᐃᓅᓯᕐᒧᑦ ᖃᓄᑐᐃᓐᓇᖅ ᐊᑦᑕᕐᓇᖅᑐᒦᖁᓇᒋᑦ, ᐋᓐᓂᐊᖅᑖᖅᑐᖃᖁᓇᒍ, ᓇᖕᒥᓂᕆᔭᐅᔪᖅ 

ᐅᕝᕙᓗᓐᓂᑦ ᐊᕙᑎᒧᐊᑐᐃᓐᓇᕆᐊᓕᖕᒥᑦ ᐅᕝᕙᓘᓐᓃᑦ ᑲᙲᓱᒃᑐᖃᕐᓂᕈᓂ ᐃᒋᑦᑎᓂᐊᕋᓱᒋᔭᐅᓗᓂ 

ᐅᕝᕙᓗᓐᓃᑦ ᐃᒋᑦᑎᑐᐃᓐᓇᕆᐊᖃᕈᓂ; ᐊᒻᒪ  

(c) ᑭᒃᑯᓕᒫᑦ ᑐᓴᒪᑎᓐᓇᓱᒡᓗᒋᑦ ᐃᒋᑦᑎᔪᖃᕐᓂᖅᐸᑦ ᐊᒃᑐᖅᑕᐅᔪᖃᕈᓐᓇᖅᑐᖅ ᐅᕝᕙᓘᓐᓃᑦ 

ᐃᒋᑦᑎᔪᖃᑐᐃᓐᓇᕆᐊᖃᖅᑎᓪᓗᒍ.  

 

6. (1) ᖃᐅᔨᓴᖅᑎ ᑲᙱᓇᖅᑐᖃᖏᑦᑎᐊᖅᑐᒃᑯᑦ ᐅᒃᐱᕆᒍᓂᐅᒃ ᐃᒋᑦᑎᓂᖅ ᓱᕈᖕᓇᖅᑐᒥᑦ ᒪᓕᒐᓂ ᑕᔅᓱᒪ 

ᐱᖁᔭᐅᑉ ᐊᑐᐊᒐᕐᓘᓐᓃᑦ ᒪᓕᒐᓂᓘᓐᓃᑦ ᐱᔪᓐᓇᐅᑎᐊᓂ ᒪᓕᒃᑕᐅᓐᓂᖏᒃᑯᓂ, ᖃᐅᔨᓴᖅᑎ 

ᒪᓕᒋᐊᖃᖅᑐᓂᑦ ᑐᓂᓯᑐᐃᓐᓇᕆᐊᓕᒃ ᑭᓇᑐᐃᓐᓇᕐᒥᑦ ᑕᐃᒪᐃᑎᑦᑎᔪᕕᓂᕐᒥᑦ ᐃᑲᔪᖅᑐᕕᓂᕐᒥᓪᓘᓐᓃᑦ 

ᐃᒋᑦᑎᔪᒥᑦ ᓇᖕᒥᓂᖃᖅᑎᓪᓘᓐᓃᑦ ᐅᕝᕙᓘᓐᓃᑦ ᐃᓄᖕᒥᑦ ᑲᒪᔪᒥᑦ, ᐊᐅᓚᑦᑎᔪᒥᑦ ᐅᕝᕙᓘᓐᓃᑦ 

ᐊᐅᓚᑦᑎᔪᕕᓂᕐᒥᑦ ᓱᕈᖕᓇᖅᑐᒥᑦ ᓄᖃᑎᑦᑎᔪᕕᓂᕐᒥᑦ ᐃᒋᑦᑎᐊᖅᑐᒥᑦ ᐅᓪᓗᐊᓂ ᐊᑎᖃᖅᑐᒥᑦ 

ᒪᓕᒋᐊᖃᖅᑎᑕᐅᔪᒥᑦ.  

 

7. (1) ᐱᖃᑕᐅᖏᓪᓗᓂ ᐃᓚᖓ 6, ᐃᓄᒃ ᐃᒋᑦᑎᓐᓂᕈᓂ ᐅᕝᕙᓘᓐᓃᑦ ᐃᒋᑦᑎᖁᔨᓐᓂᕐᓗᓂ ᓱᕈᖕᓇᖅᑐᒥᑦ 

ᐊᕙᑎᒧᑦ, ᖃᐅᔨᓴᖅᑎ ᒪᓕᒋᐊᖃᖅᑎᑦᑎᑐᐃᓐᓇᕆᐊᓕᒃ ᐃᓄᖕᒥᑦ ᐋᖅᑭᒃᓱᐃᓗᓂ ᐅᕝᕙᓘᓐᓃᑦ 

ᐃᓅᓕᓴᖁᔨᓗᓂ ᐋᓐᓂᐊᖅᑐᖃᕐᓂᕈᓂ ᐅᕝᕙᓘᓐᓃᑦ ᓱᕋᑦᑎᓐᓂᕈᓂ ᐊᕙᑎᒥᑦ ᐃᒋᑦᑎᓚᐅᕐᓂᒥᓂᑦ ᐱᓪᓗᒍ.  

(2)  ᑭᓇᑐᐃᓐᓇᖅ ᑲᒪᓐᓂᖏᒃᑯᓂ ᐋᖅᑭᒃᓯᓇᓱᐊᕐᓂᖏᒃᑯᓂᓘᓐᓃᑦ ᐃᓅᓕᓴᐃᓇᓱᐊᕐᓂᖏᒃᑯᓂᓘᓐᓃᑦ 

ᖃᓄᑐᐃᓐᓇᖅ ᐋᓐᓂᖅᑐᖃᕐᓂᕈᓂ ᐅᕝᕙᓘᓐᓃᑦ ᓱᕋᑦᑎᓐᓂᕐᓗᓂ ᐊᕙᑎᒧᑦ ᒪᓕᒡᓗᒍ ᒪᓕᒋᐊᖃᖅᑎᑕᐅᔪᒥᑦ 

ᑕᐃᑲᓂ ᐃᓚᒃᑲᓐᓂᖓ (1) ᐅᕝᕙᓘᓐᓃᑦ ᐱᓕᕆᐊᖑᑲᑎᐅᒋᖁᔭᐅᓯᒪᑎᓪᓗᒍ ᓴᐳᒻᒥᒃᖠᓗᓂ ᐊᕙᑎᒥᑦ, 

ᐊᖓᔪᖅᑳᖓᑦ ᐊᕙᑎᒥᑦ ᓴᐳᒻᒥᒃᖠᔨ ᑲᔪᓯᑎᑦᑎᑐᐃᓐᓇᕆᐊᓕᒃ ᐱᔭᕆᐊᖃᓪᓚᕆᒃᑯᓂᓗᓐᓃᑦ 

ᐋᖅᑭᒃᓱᐃᑎᑦᑎᓗᓂ ᐅᕝᕙᓘᓐᓃᑦ ᐃᓅᓕᓴᖅᑎᑦᑎᓗᓂ ᖃᓄᑐᐃᓐᓇᖅ ᐋᓐᓂᖅᑐᖃᕐᓂᖅᐸᑦ ᐅᕝᕙᓘᓐᓃᑦ 

ᐊᕙᑎᒥᑦ ᓱᕋᑦᑎᕆᓗᓂ ᖃᓄᑐᐃᓐᓇᖅ ᐃᒋᑦᑎᔪᖃᕐᓂᖅᐸᑦ.   

 


